
ᐃᓄᓕᕆᔨᒃᑯᑦ 
ᐃᓚᒌᓄᑦ ᐱᔨᑦᑎᕋᕈᑎᓂᒃ ᐱᓕᕆᕕᐊ          

     



ᐊᐅᓚᑦᑎᔨᐅᑉ ᐅᖃᐅᓯᒃᓴᖓ 
 
ᓂᖅᑐᕐᓇᕐᑐᖅ ᔮᓂ ᒪᐃᒃ  
ᒥᓂᔅᑕ ᐃᓚᒌᓄᑦ ᐱᔨᑦᑎᕋᓂᕐᒧᑦ  
ᓄᓇᕗᑦ ᒪᓕᒐᓕᐅᕐᕕᐊ 
 
ᒥᓂᔅᑕ ᒪᐃᒃᒧᑦ, 
 
ᖁᕕᐊᓱᒃᐳᖓ ᐃᓕᓴᕆᔭᐅᑎᑦᑐᒪᓪᓗᒍ ᐊᐅᓚᑦᑎᔨ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓂᒃ 2015/16 ᐊᕐᕌᒍᑕᒫᒧᑦ 
ᐅᓂᒃᑳᓕᐊᖓ. 2015/16 ᐅᓂᒃᑳᓕᐊᖅ ᓄᓇᕗᒻᒥᐅᓄᑦ ᑐᑭᓯᒋᐊᕈᑎᒃᓴᖃᕐᑎᑦᑎᔪᓐᓇᕐᒪᑦ ᐱᔾᔪᑎᖃᕐᑐᖅ ᓱᕈᓰᑦ 
ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐱᔨᑦᑎᕋᕈᑎᓂᒃ ᑐᓂᔭᐅᕙᒃᑐᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᑎᒍᑦ. 
ᐅᓂᒃᑳᓕᐊᖅ ᑕᑯᒃᓴᐅᑎᑦᑎᔭᕆᐊᖃᕐᒪᑦ ᐊᒥᓱᓂᒃ ᐊᒻᒪ ᐱᓕᕆᖃᑎᒋᔭᐅᓯᒪᔪᑦ ᐃᓚᒌᓂᒃ ᐱᓕᕆᕝᕕᓪᓗ ᐃᓚᒌᓄᑦ 
ᐱᔨᑦᑎᕋᓂᕐᒧᑦ ᐱᓕᕆᖃᑎᒌᒍᓐᓇᕐᒪᑕ ᓱᕈᓯᓂᒃ ᒪᒃᑯᒃᑐᓂᓪᓗ ᓴᐳᒻᒥᑦᑎᓂᕐᒧᑦ.   
 
ᐅᓂᒃᑳᓕᐊᖅ ᒪᓕᒐᑎᒍᑦ ᐊᑐᕆᐊᖃᖁᔭᐅᓯᒪᔪᑎᒎᕐᐳᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᖁᔭᒥ ᐅᓂᒃᑳᓕᐊᒥᒃ 
ᐱᑕᖃᕐᑎᑦᑎᓂᕐᒧᑦ ᐊᐅᓚᑦᑎᓂᖅ ᐱᖁᔭᒥ ᐊᒻᒪᓗ ᒪᓕᒐᖏᑦ, ᓴᖅᑭᑦᑎᓪᓗᓂ ᓈᓴᖅᑕᐅᓯᒪᔪᑦ ᐱᔾᔪᑎᒋᓪᓗᒋᑦ ᓱᕈᓰᑦ 
ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ ᐊᕕᒃᑐᕐᓯᒪᓂᐊᑕ ᐃᓗᐊᓂ, ᓇᓗᓇᐃᔭᐃᕗᕐᓗ ᐱᔨᑦᑎᕋᕈᑎᓂᒃ 
ᐱᒋᐊᖅᑎᔾᔪᑕᐅᓯᒪᔪᓪᓗ ᓱᕈᓯᓄᑦ ᐃᓚᒌᓄᑦ ᐱᔨᑦᑎᕋᕈᑎᓄᑦ ᐱᓕᕆᕕᐊ ᓄᓇᕗᒥ ᓄᓇᓕᐅᔪᒥᓗ.   
 
2015/16 ᓇᓗᓇᐃᖅᓯᔾᔪᑎᖃᕐᐳᖅ ᐱᖓᔪᖓᑦ ᐊᕐᕌᒐᖓᓄᑦ ᐊᐅᓚᓕᕐᒪᑦ ᐃᓚᒌᓄᑦ ᐱᔨᑦᑎᕋᓂᕐᒧᑦ ᐱᓕᕆᕕᐊ. 
ᐊᕐᕌᒎᔪᒥ ᓴᖅᑭᑦᑎᒻᒪᑦ ᐱᓕᕆᕕᒻᒧᑦ ᐱᕕᒃᓴᖃᕐᑎᑦᑎᓯᒪᓪᓗᓂ ᓯᕗᓪᓕᖅᐹᒥ ᑭᖑᓪᓕᕐᓗ ᐊᕐᕌᒍᖏᑕ 
ᐊᐅᓚᓂᕆᓕᖅᑕᖏᓐᓂ ᐱᔪᓐᓇᕐᓯᓯᒪᕗᑦ ᐱᕈᖅᑎᑐᓐᓇᓱᐊᖏᓐᓇᕐᓗᑎᒍᑦ. ᐱᓕᕆᕕᒃ ᐃᒃᐱᒋᔭᖃᓂᕐᓴᐅᓯᒪᓪᓗᓂ 
ᓴᖅᑮᓂᕐᒧᑦ ᐱᐅᔪᑎᒍᑦ ᐊᐅᓚᑦᑎᔾᔪᓯᑦᑎᐊᕙᐅᔪᓂᒃ, ᕿᒥᕐᕈᓂᕐᒧᑦ ᓴᓐᖏᓂᕐᓴᐅᓕᕐᑎᑦᑎᓂᕐᒧᓪᓗ ᓴᖅᑭᔮᖅᐸᒌᕐᑐᑦ 
ᐱᐅᓯᐅᔪᓂᒃ ᓄᓇᓖᑦ ᐃᓚᒋᔭᐅᑎᑕᐅᒃᑲᓐᓂᕐᓗᑎᒃ. ᐱᓕᕆᕕᒃ ᓴᐳᔾᔭᐃᕐᓯᓯᒪᒋᕗᖅ ᐱᔾᔪᑎᒃᓴᒃᑲᓐᓂᐅᓕᕐᓯᒪᔪᑦ 
ᐱᔨᑦᑎᕋᖅᑕᐅᓂᐅᑉ ᐃᓗᓕᖓ ᓴᓐᖏᓂᕐᓴᐅᖁᓪᓗᒍ.   
 
ᐱᓕᕆᓂᕐᒧᑦ ᐸᕐᓇᐅᑎᒥ ᓯᕗᓪᓕᐅᔾᔨᓯᒪᔭᕗᑦ ᐊᑐᕋᓱᐊᖏᓐᓇᕐᑎᓪᓗᑎᒍᑦ, ᐱᓕᕆᕕᒃ 2015/2016-ᒥ ᓄᓇᕗᒧᑦ 
ᐊᐅᓪᓚᕐᑎᑦᑎᔪᓐᓇᓚᐅᕐᑐᖅ 34 ᓱᕈᓯᓂᒃ ᒪᒃᑯᒃᑐᓂᓪᓗ ᐱᔨᑦᑎᕋᖅᑕᐅᔪᓐᓇᕐᓂᐊᕐᒪᑕ ᐊᕕᒃᑐᖅᓯᒪᓂᐊᑕ ᐃᓗᐊᓂ.  
 
ᓯᕗᒧᐊᖕᓂᖅ, ᐱᓕᕆᕕᒃ ᐃᒃᐱᒋᔭᖃᕋᓱᐃᓐᓇᕐᓂᐊᕐᐳᖅ ᑐᑭᖃᑦᑎᐊᕐᑐᒃᑯᑦ ᓄᓇᓕᐅᔪᒥᒃ ᐃᓚᐅᓂᖃᕐᑎᑦᑎᓇᓱᖕᓂᕐᒥᒃ 
ᐊᒻᒪᓗ ᖃᐅᔨᓇᓱᐊᕐᓗᑎᒃ ᐱᓕᕆᖃᑎᒌᒃᑲᓐᓂᕐᓂᐅᒐᔭᕐᑐᓂᒃ ᐃᓚᒌᓄᑦ ᓄᓇᓕᐅᔪᓂᓪᓗ ᓱᕈᓰᑦ ᓴᐳᒻᒥᔭᐅᖁᓪᓗᒋᑦ. 
ᑕᒪᓐᓇ ᐃᓚᓕᐅᔾᔨᕗᖅ ᐃᓂᒃᓴᒃᑲᓐᓂᐅᔪᓄᑦ ᑐᓐᓂᖅᑯᑎᖃᕐᓂᕐᒧᑦ ᐱᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᓯᕗᓂᐊᒍᑦ 
ᐃᑲᔪᕋᓱᐊᕐᓗᒋᑦ ᐃᓚᒌᓄᑦ ᐱᔾᔪᑎᒃᓴᓄᑦ ᐱᓕᕆᔨᑦᑎᒍᑦ, ᓴᓐᖏᓂᖃᓕᕐᑎᓪᓗᒋᑦ ᐱᓕᒻᒪᒃᓴᐃᓂᖅ 
ᐃᖅᑲᓇᐃᔭᖅᑎᓪᓚᕆᒃᑎᓐᓄᑦ, ᖃᐅᔨᓴᕐᓗᒋᑦ ᐃᓄᖕᓅᖓᔪᓄᑦ ᐱᓕᕆᐊᖑᓇᓱᐊᕐᑐᑦ ᓱᕈᓯᓂᒃ ᓴᐳᒻᒥᑦᑎᓂᕐᒧᑦ, ᓲᕐᓗ 
ᐃᓄᓐᖑᐃᓂᒃᑯᑦ ᐱᕈᖅᓴᐃᓂᕐᒧᑦ. ᑕᕝᕙᓂ ᐱᓕᕆᐊᒥ, ᑕᑯᖅᑯᔾᔭᐅᖏᓐᓇᖃᑦᑕᕐᐳᒍᑦ ᐊᑐᐊᒐᕆᔭᐅᔪᑦ 
ᐃᓅᖃᑎᒌᑦᓯᐊᕐᓂᖅ: ᐃᒃᐱᒋᔭᖃᑦᑎᐊᕐᓂᖅ ᐊᓯᑦᑎᓐᓂᒃ, ᐊᐃᑉᐸᕇᖕᓂᕆᔭᕗᑦ ᐊᒻᒪᓗ ᑲᒪᒋᔭᖃᕐᓂᖅ ᐃᓄᖕᓂᒃ, 
ᐊᒻᒪᓗ ᐱᓕᕆᐊᕆᓇᓱᐊᖏᓐᓇᓂᐊᖅᐸᕗᑦ ᑖᓐᓇᓯᕗᒧᑦ ᐊᑉᓗᖅᑕ ᐱᓕᕆᐊᖑᓇᓱᐊᕐᑐᖅ ᖃᓄᐃᖏᑦᑎᐊᕐᓗᑎᒃ 
ᐃᓚᒌᑦ ᓴᓐᖏᔪᑎᒍᑦ ᐱᑦᑕᐃᓕᒪᔪᓐᓇᕐᑐᑎᒍᓪᓗ ᓄᓇᓕᒃᑎᒍᑦ. 
 
ᑕᒪᓐᓇ ᐱᕕᖃᕐᕕᒋᔪᒪᕙᕋ ᖁᔭᓕᓗᖓ ᐃᓚᒌᓂᒃ, ᐃᓚᔮᕇᖕᓂᒃ, ᑎᒍᐊᓐᖑᐊᖃᖅᐸᒃᑐᓂᒃ ᐊᑦᑕᕐᓇᖏᑦᑐᒃᑯᑦ 
ᑲᒪᒋᔭᖃᑦᑎᐊᕐᓂᒃᑯᓪᓗ ᐊᖏᕐᕋᖃᕐᑎᑦᑎᕙᒃᑐᑦ ᓱᕈᓯᓂᒃ, ᒪᒃᑯᒃᑐᓂᒃ, ᐃᓐᓇᕐᓂᓪᓗ ᓄᓇᓕᖕᓂ ᓄᓇᕘᓕᒫᒥ. 
ᖁᔭᓕᑦᑎᐊᕈᒪᒋᕗᖓ ᑕᒪᕐᒥᒃ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᓂᒃ ᐊᒻᒪᓗ ᐱᓗᐊᖅᑐᒥᒃ, ᐃᖅᑲᓇᐃᔭᖅᑎᓪᓚᕇᑦ, 
ᑐᓐᓂᖅᑯᑎᖃᐃᓐᓇᖃᑦᑕᕐᒪᑕ ᓱᕈᓯᓄᑦ ᐃᓚᒌᓄᓪᓗ. ᓴᐳᒻᒥᑦᑎᓂᖅ ᐱᓂᕐᓗᒃᑕᐅᑐᐃᓐᓇᕆᐊᓖᑦ ᓱᕈᓰᑦ, ᐃᓄᐃᑦ, 
ᐃᓚᒌᓪᓗ ᐱᓕᕆᕕᐅᑉ ᐱᓕᕆᐊᖏᑕ ᕿᑎᖓᓃᑎᓪᓗᒍ, ᐊᒻᒪᓗ ᐱᔾᔪᑎᒋᓪᓗᒍ ᑐᓐᓂᖅᑯᑎᖃᐃᓐᓇᕐᓯᒪᓂᕐᒥᓄᑦ, 
ᐱᕕᖃᕐᕕᖏᓐᓂᒃ, ᓴᓐᖏᓂᕆᔭᖏᓐᓂᓪᓗ, ᐃᑲᔪᖅᓱᐃᓂᕐᒧᓪᓗ, ᑕᒪᓐᓇ ᐱᓕᕆᐊᖑᔪᓐᓇᕐᓯᓯᒪᕗᖅ.   

ᐃᖅᑲᒋᔭᖃᑦᑎᐊᕐᓂᒃᑯᑦ, 
 
 
ᔫ-ᐋᓐ ᕼᐃᐊᓐᑐᓴᓐ-ᐅᐃᑦ, B.A., B.S.W., M.S.W. 
ᐊᐅᓚᑦᑎᔨ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓂᒃ 

ᑭᓲᒻᒪᑦ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎ?  

ᕿᒥᕐᕈᓂᖅ ᐱᔨᑦᑎᕋᕈᑎᓂᒃ ᑐᓂᓯᓂᕐᒧᑦ  
ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ ᑲᒪᒋᔭᒃᓴᖃᕐᐳᑦ ᐊᔾᔨᒌᖏᑦᑐᓄᑦ ᐃᑲᔪᖅᓱᐃᓂᕐᒧᑦ ᐱᔨᑦᑎᕋᕈᑎᓂᒃ ᓱᕈᓯᓄᑦ 
ᐃᓚᒌᓄᓪᓗ ᐃᑲᔪᖅᑕᐅᒋᐊᓖᑦ ᐊᒻᒪᓗ/ᐅᕝᕙᓗ ᓴᐳᒻᒥᔭᐅᒋᐊᓕᖕᓄᑦ. ᐱᓕᕆᕕᐊ ᐱᓕᕆᐊᖅᓴᖃᕐᐳᖅ ᐊᒥᓱᒐᓚᐃᑦ 
ᐱᖁᔭᓂᒃ, ᐃᓚᒋᔭᐅᓪᓗᓂ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ ᐊᒻᒪᓗ ᐸᖅᑭᓂᕐᒧᑦ ᐱᓯᒪᑦᑎᓂᕐᒧᓪᓗ 
ᐱᖁᔭᖅ, ᐱᓂᕐᓗᒃᑕᐅᑐᐃᓐᓇᕆᐊᓖᑦ ᓄᓇᕗᒻᒥᐅᑦ ᐊᑦᑕᕐᓇᖅᑐᒦᑐᐃᓐᓇᕆᐊᓖᑦ. ᐱᓕᕆᕕᐊ ᐱᒻᒪᕆᐅᔪᑎᒍᑦ 
ᐊᑐᕐᓂᖃᐅᑎᖃᕐᐳᖅ ᐱᓕᕆᐊᓂ ᐊᒻᒪᓗ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ. ᓇᓕᖅᑲᖏᓐᓂ 2 ᓇᓗᓇᐃᔭᐅᑎᑦ 
ᑎᑎᕋᐅᔭᖅᓯᒪᔪᓂ ᐱᑕᖃᕐᑎᑦᑎᕗᖅ ᕿᒥᕐᕈᓂᕐᒥᒃ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᓕᕆᕕᐊᓂᒃ, 
ᐃᓚᒋᔭᐅᓪᓗᑎᒃ ᐱᔨᑦᑎᕋᕈᑎᒋᓪᓗᐊᑕᖅᐸᒃᑕᖏᑦ ᐊᒻᒪ ᐱᔨᑦᑎᕋᕈᑎᓄᑦ ᑐᓂᓯᓂᖅ ᐊᕕᒃᑐᕐᓯᒪᓂᐊᑕ ᐃᓗᐊᓂ.  

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 1: ᐱᔨᑦᑎᕋᕈᑎᓂᒃ ᕿᒥᕐᕈᓂᖅ 

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 2: ᕿᒥᕐᕈᓂᖅ ᐱᔨᑦᑎᕋᕈᑎᓄᑦ ᑐᓂᓯᓂᕐᒧᑦ ᐋᖅᑭᒃᓯᒪᓂᖓ (ᐱᒋᐊᕐᓗᓂ ᒫᔨ 31, 
2016) 

ᐊᕐᕌᒍᒧᑦ ᕿᒥᕐᕈᓂᖅ  
ᓇᓗᓇᐃᔭᐅᑎ 1-ᒥ ᓴᖅᑭᑎᑦᑎᕗᖅ ᕿᒥᕐᕈᓂᕐᒥᒃ ᐱᔨᑦᑎᕋᕈᑎᑦ ᑐᓂᔭᐅᕙᒃᑐᑦ ᓄᓇᕗᒻᒥᐅᓄᑦ ᓱᕈᓯᓄᑦ ᐃᓚᒌᓄᓪᓗ 
ᐱᔨᑦᑎᕋᕈᑎᓄᑦ ᐱᓕᕆᕕᐊ. ᑭᓯᐊᓂ ᐅᖃᐅᓯᐅᓯᒪᓐᓂᕐᐸᑦ, ᓇᓗᓇᐃᔭᐅᑎ ᓴᖅᑭᑕᐅᓯᒪᕗᖅ ᒫᔨ 31, 2016-ᒥ, ᐊᒻᒪᓗ 
ᐊᔾᔨᓐᖑᐊᖃᕐᑎᑦᑎᕗᖅ ᑕᐃᓱᒪᓂᐅᑎᓪᓗᒍ.  

ᓇᓗᓇᐃᔭᐅᑎ 1: ᓇᐃᓈᕐᓯᒪᔪᑎᒍᑦ ᓈᓴᖅᑕᐅᓯᒪᔪᑦ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᑦ 

ᓂᕈᐊᖅᑕᐅᓯᒪᔪᑦ ᓇᓗᓇᐃᒃᑯᑎᑦ ᑲᑎᓕᒫᕐᓗᒋᑦ ᐳᓴᓐᑎᖓ 
ᐊᒥᓲᓂᖏᑦ ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᕈᑎᓂᒃ ᐱᓯᒪᔪᑦ 408 100% 

ᐊᖑᑎᑦ 219 54% 
ᐊᕐᓇᐃᑦ 189 46% 

ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᕈᑎᓂᒃ ᐱᓯᒪᔪᑦ ᐃᖅᑲᖅᑐᐃᕕᒃᑯᑦ ᐊᖏᖃᑎᒌᖕᓂᒃᑯᓪᓘᓐᓃᑦ 
ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᑦ 204 50% 
ᐱᔨᑦᑎᕋᕈᑎᓄᑦ ᐊᖏᖃᑎᒌᖕᓂᒃᑯᑦ 204 50% 

ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᕈᑎᓂᒃ ᐱᓯᒪᔪᑦ ᐊᕕᒃᑐᕐᓯᒪᓂᐊᑕ ᐃᓗᐊᓂ ᐅᕝᕙᓗ ᓯᓚᑖᓂᑦ 
ᓄᓇᕗᒥ 347 85% 
ᓄᓇᕗᑦ ᓯᓚᑖᓂᑦ 61 15% 

ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᕈᑎᓂᒃ ᐱᓯᒪᔪᑦ ᓄᓇᕗᒥ, ᐃᓂᖃᓕᕐᑎᑕᐅᓯᒪᓂᖏᑦᑎᒍᑦ 
ᑎᒍᐊᓐᖑᐊᖃᕐᐸᒃᑐᑦ ᐊᖏᕐᕋᖏᓐᓂ 137 39% 
ᐃᓚᒋᔭᖏᓐᓃᓪᓗᑎᒃ  113 33% 
ᐃᓚᔮᖏᓐᓄᑦ ᐃᓂᖃᓕᕐᑎᑕᐅᓯᒪᔪᑦ  82 24% 
ᑲᑎᓐᖓᐅᕐᑐᓂ ᐊᖏᕐᕋᕆᔭᐅᕙᒃᑐᑦ 15 4% 

ᐊᒥᓲᓂᖏᑦ ᐃᓐᓇᐃᑦ ᐱᔨᑦᑎᕋᕈᑎᓂᒃ ᐱᓯᒪᔪᑦ 218   
ᓄᓇᕗᒥ 91 42% 
ᓄᓇᕗᑦ ᓯᓚᑖᓂᑦ 127 58% 

ᑲᑎᓕᒫᕐᓗᒍ ᐃᓄᐃᑦ ᐃᓚᒌᑦ ᕿᒫᕕᖏᓐᓄᐊᕐᑕᐅᓯᒪᔪᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 15/16  593   

ᐊᕐᓇᐃᑦ 274 46% 
ᓱᕈᓰᑦ 319 54% 

ᐃᓄᐃᑦ ᐸᖅᑭᔭᐅᔭᕆᐊᖃᓕᕐᓯᒪᔪᑦ 236   
ᑲᑎᓕᒫᕐᓗᒋᑦ ᐃᓄᑐᖃᒃᑯᕕᒻᒦᑎᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 
15/16 28   

 
ᐱᒋᐊᕐᓗᒍ ᒫᔨ 31, 2016-ᒥ, ᐃᓚᒌᓄᑦ ᐱᔨᑦᑎᕋᖅᑎᒃᑯᑦ ᐱᑕᖃᕐᑎᑦᑎᓯᒪᕗᑦ ᓴᐳᒻᒥᓂᕐᒥᒃ ᐊᒻᒪᓗ/ᐅᕝᕙᓗ 
ᐃᑲᔪᓂᕐᒥᒃ 408 ᓱᕈᓯᓂᒃ ᒪᒃᑯᒃᑐᓂᓪᓗ ᐊᒻᒪᓗ 218 ᐃᓐᓇᕐᓂᒃ ᐊᖏᕐᕋᒥ ᐃᑲᔪᖅᑕᐅᒋᐊᖃᕐᓯᒪᔪᑦ, ᑲᒪᒋᔭᐅᓗᑎᒃ, 
ᐃᑲᔪᕐᓂᒃᑯᑦ ᐱᔨᑦᑎᕋᖅᑕᐅᓗᑎᒃ, ᖃᐅᔨᓴᖅᑕᐅᓪᓗᑎᒃ ᐊᑲᐅᓂᕐᓴᒃᑰᕆᐊᖅᑎᑕᐅᓗᑎᒃ ᐱᔾᔪᑎᑎᒍᑦ ᐱᓂᕐᓗᒃᑕᐅᓂᕐᒧᑦ, 
ᐊᒻᒪᓗ ᑎᒍᐊᓐᖑᐊᕆᔭᐅᓕᕐᓯᒪᔪᑦ ᐊᒻᒪᓗ ᓇᔪᕐᕕᐅᔪᒥ ᑲᒪᒋᔭᐅᓗᑎᒃ. ᐃᓄᒋᐊᑦ ᓱᕈᓰᑦ ᒪᒃᑯᒃᑐᓪᓗ (85%) 
ᑲᒪᒋᔭᐅᓕᕐᓯᒪᓪᓗᑎᒃ ᐱᔨᑦᑎᕋᕐᕕᐅᓗᑎᓪᓗ ᓄᓇᕗᒥ ᐊᒻᒪᓗ ᐊᕝᕙᖏᑕ ᐅᖓᑎᐊᒍᑦ ᐱᔨᑦᑎᕋᖅᑕᐅᓯᒪᕗᑦ 
ᐃᓚᒋᔭᖏᓐᓂ ᐃᓚᔮᖏᓐᓂᓘᓐᓃᑦ. ᐃᓚᓕᐅᑎᓪᓗᒍ, ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ 2015/16, 593 ᐊᕐᓇᐃᑦ 
ᓱᕈᓰᓪᓗ ᐃᓚᒌᓂ ᐋᓐᓂᕐᓯᕆᔪᓃᓯᒪᔪᑦ ᐱᓕᕆᕕᐅᑉ ᐃᓚᒌᓄᑦ ᕿᒫᕕᖏᓄᐊᕐᓯᒪᕗᑦ. ᑲᑎᓕᒫᕐᓗᒋᑦ ᐃᓯᖅᑎᑕᐅᓯᒪᔪᑦ 
ᐃᓚᒌᓄᑦ ᕿᒫᕕᖕᓄᑦ, 319 ᓱᕈᓰᑦ ᐃᓂᒃᓴᕐᓯᐅᖃᑎᖃᕐᓯᒪᕗᑦ ᐊᓈᓇᒋᔭᖏᓐᓂᒃ.    
 
ᓇᓕᖅᑲᖓᓂ ᐃᓚᖓ ᑭᒡᒐᖅᑐᐃᓂᖃᕐᐳᖅ ᑐᑭᓯᒋᐊᕈᑎᒃᓴᒥᒃ ᐱᓕᕆᕕᐅᑉ ᓱᕈᓯᓄᑦ ᓴᐳᒻᒥᑦᑎᓂᕐᒧᑦ 
ᐱᔨᑦᑎᕋᕈᑎᖏᓐᓂ, ᐱᓕᕆᐊᒃᓴᖃᕐᑎᑕᐅᓯᒪᓪᓗᑎᒃ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᑎᒍᑦ. ᑭᖑᓂᐊᒎᕐᑐᖅ 

ᐃᓚᖓᓂ ᓇᓗᓇᐃᔭᖅᑕᐅᓯᒪᔪᖅ ᖁᓕᖓᓂ ᓈᓴᖅᑕᐅᓯᒪᔪᓂ, ᐃᓱᒪᒋᓪᓗᒋᑦ ᓱᕈᓰᑦ, ᒪᒃᑯᒃᑐᑦ, ᐃᓐᓇᐃᓪᓗ ᐱᓯᒪᔪᑦ 
ᐱᔨᑦᑎᕋᕈᑎᓂᒃ ᐃᓂᖃᕐᕕᒋᔭᖏᓐᓂ ᑐᓐᖓᓂᖃᕐᑐᖅ ᓱᕈᓯᓄᑦ ᐃᓚᒌᓄᓪᓗ ᐱᓕᕆᕕᖓᒍᑦ.  

ᓱᕈᓯᓕᕆᔩᑦ  
ᓱᕈᓯᓄᑦ ᓴᐳᒻᒥᑦᑎᓂᕐᒧᑦ ᐱᔨᑦᑎᕋᕈᑎᑦ ᑐᓂᔭᐅᕙᒃᐳᑦ ᓄᓇᕗᒥ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᑎᒍᑦ 
ᓄᓇᓕᖕᓂ ᐃᓄᓕᕆᔨᒃᑯᓐᓂᑦ (CSSWs). ᓱᕈᓯᓕᕆᔨᒃᑯᑦ ᐱᓕᕿᐊᒃᓴᖃᕐᑎᑕᐅᕗᑦ ᐱᑕᖃᕐᑎᑦᑎᓗᑎᒃ ᑖᒃᑯᓂᖓ 
ᐱᔨᑦᑎᕋᕈᑎᓂᒃ ᐃᑲᕐᕋᑕᒫᑦ ᖃᐅᑕᒫᒃᑯᑦ ᐊᑐᓂ 25 ᓄᓇᓕᐅᔪᓂ ᓄᓇᕘᓕᒫᒥ. ᐱᒋᐊᕐᓗᓂ ᒫᔨ 31, 2016-ᒥ, 47 
ᐃᓄᓕᕆᔨᒃᑯᑦ ᐃᖅᑲᓇᐃᔭᕐᓯᒪᕗᑦ ᐊᕕᒃᑐᕐᓯᒪᓂᐊᓂ.  

ᓱᕈᓯᓄᑦ ᓴᐳᒻᒥᑦᑎᓂᕐᒧᑦ ᖃᐅᔨᓴᕐᓂᐅᔪᑦ  
ᑐᓐᖓᓂᖃᕐᑐᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᕐᒧᑦ, ᐃᓄᒃ ᑐᑭᓯᒋᐊᕈᑎᒃᓴᖃᕐᑐᖅ ᐅᕝᕙᓗ 
ᓇᓗᓇᖏᑦᑐᒃᑯᑦ ᐅᒃᐱᕈᓱᒃᐸᑦ ᓱᕈᓯᖅ ᓴᐳᒻᒥᔭᐅᔭᕆᐊᖃᕐᓂᖓᓄᑦ ᐱᔾᔪᑎᒥᒃ ᐅᓂᒃᑳᓕᐅᕆᐊᖃᕐᐳᖅ ᐃᓄᓕᕆᔨᒧᑦ.  
ᐱᖁᔭᒥ ᓇᓗᓇᐃᔭᐃᒻᒪᑦ ᐅᓂᒃᑳᓕᐊᒥᒃ ᐱᓚᐅᕐᑎᓪᓗᒋᑦ, ᐃᓄᓕᕆᔨ ᐃᓱᒪᒋᒃᐸᐅᒃ ᑐᓴᖅᑎᔾᔪᑕᐅᒋᐊᖃᕐᓂᖓᓂᒃ, 
ᐅᓂᒃᑳᓕᐊᖅ ᖃᐅᔨᓴᖅᑕᐅᒋᐊᖃᓕᕋᔭᕐᐳᖅ. ᐅᓂᒃᑳᓕᐊᒧᑦ ᖃᐅᔨᓴᓚᐅᕐᑎᓪᓗᒋᑦ ᐸᓴᒋᔭᐅᔪᖅ ᓱᕈᓯᖅ 
ᐱᓂᕐᓗᒃᑕᐅᓂᖓᓄᑦ ᐊᑕᐅᓯᕐᒥᑦ ᓴᖅᑭᑦᑐᓐᓇᕐᑐᖃᕐᐳᖅ ᐱᖓᓱᑦ ᖃᓄᐃᓕᓂᐅᔪᓂᑦ:  
 

1. ᐅᓂᒃᑳᓕᐊᖅ ᖃᐅᔨᔭᐅᑉᐸᑦ ᐊᑑᑎᖃᕋᓱᒋᔭᐅᖏᓪᓗᓂ ᐊᒻᒪᓗ ᖃᐅᔨᓴᖅᑕᐅᔪᖃᖏᓪᓗᓂ; ᐅᕝᕙᓘᓐᓃᑦ 
2. ᖃᐅᔨᓴᕐᓂᖅ ᐊᑕᖏᐅᔾᔨᓯᒪᓇᓂ ᐊᒻᒪᓗ ᑎᑎᖅᑲᖁᑎ ᒪᑐᔭᐅᓗᓂ; ᐅᕝᕙᓘᓐᓃᑦ, ᐃᓚᒋᔭᐅᔪᖅ 

ᐃᑲᔫᓯᐊᖅᓯᒪᑉᐸᑦ ᐃᑲᔪᖅᓱᐃᔾᔪᑕᐅᒃᑲᓐᓂᕐᑐᓂᑦ, ᐊᑐᐃᓐᓇᖃᕈᓐᓇᕐᐳᑦ ᐱᔨᑦᑎᕋᕈᑎᓄᑦ ᐊᖏᖃᑎᒌᒍᑎᓂᒃ; 
ᐅᕝᕙᓘᓐᓃᑦ 

3. ᐅᓂᒃᑳᓕᐊᖅ ᐊᑐᓕᕐᑎᑕᐅᓗᓂ ᐊᒻᒪᓗ ᓱᕈᓯᖅ ᓴᐳᒻᒥᔭᐅᔭᕆᐊᖃᕐᑎᓪᓗᒍ. ᐃᓚᒌᑦ 
ᐊᖏᖃᑎᒌᒍᑎᖃᕈᓐᓇᕐᐳᑦ ᑲᒪᒋᔭᐅᓂᒃᑯᑦ ᐸᕐᓇᐅᑎᒥᒃ ᐅᕝᕙᓗ ᐃᖅᑲᖅᑐᐃᕕᒃ ᐅᖄᓚᕕᐅᓗᓂ 
ᓇᓗᓇᐃᖅᑕᐅᖁᓪᓗᒍ ᖃᓄᖅ ᐱᐅᓂᖅᐹᑎᒍᑦ ᓱᕈᓯᖅ ᐊᑦᑕᕐᓇᖏᑦᑐᒦᑦᑐᓐᓇᕐᒪᖔᑦ. 

 
ᑐᓐᖓᓂᖃᕐᑐᖅ ᖃᓄᐃᓕᓂᐅᔪᑎ ᖁᓕᖓᓂ ᑎᑎᕋᖅᓯᒪᔪᓂ, ᐃᓚᒌᑦ ᐱᑐᐃᓐᓇᕆᐊᖃᕐᐳᑦ ᐊᔾᔨᒌᖏᑦᑐᑦ ᓱᕈᓯᓄᑦ 
ᓴᐳᒻᒥᑦᑎᓂᕐᒧᑦ ᐱᔨᑦᑎᕋᕈᑎᓂᒃ ᑐᓐᖓᓂᖃᕐᑐᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓂᒃ ᐱᖁᔭᖅ, ᐊᑖᓂ 
ᓇᓗᓇᐃᔭᖅᑕᐅᓯᒪᓪᓗᑎᒃ.  

ᓱᕈᓯᓄᑦ ᓴᐳᒻᒥᑦᑎᓂᕐᒧᑦ ᐱᔨᑦᑎᕋᕈᑎᑦ ᖃᓄᐃᑦᑑᓂᖏᑦ 

ᐱᔨᑦᑎᕋᕈᑎᒃᑯᑦ ᐊᖏᖃᑎᒌᒍᑎᑦ 
ᐱᔨᑦᑎᕋᕈᑎᒃᑯᑦ ᐊᖏᖃᑎᒌᒍᑎᑦ ᐊᑐᓕᕐᑎᑕᐅᕙᒃᐳᑦ ᐱᒻᒪᕆᐅᔪᑎᒍᑦ ᓴᐳᒻᒥᑦᑎᓂᕐᒧᑦ ᐃᓱᒫᓗᒍᑎᑕᖃᖅᑎᓐᓇᒍ, 
ᑭᓯᐊᓂ ᒪᒃᑯᒃᑐᖅ ᐃᓚᒋᔭᐅᔪᕐᓘᓐᓃᑦ ᐃᑲᔫᓯᐊᓂᐊᕐᐸᑦ ᐃᑲᔪᖅᓱᖅᑕᐅᒃᑲᓐᓂᕐᔪᑎᐅᔪᓄᑦ. ᑖᒃᑯᐊ ᐊᖏᖃᑎᒌᒍᑎᑦ 
ᐱᑕᖃᕐᑎᑦᑎᕗᑦ ᐃᓚᒌᓄᑦ ᐱᓕᕆᖃᑎᖃᕈᓐᓇᕐᓗᑎᒃ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᕕᐊᓂᒃ 
ᐃᖅᑲᖅᑐᐃᕕᒃᑯᑦ ᐃᓚᐅᓂᖃᕐᑎᑕᐅᓂᖓᑦ ᐊᑐᓕᖅᑎᑕᐅᓚᐅᕐᑎᓐᓇᒍ.  ᑖᒃᑯᐊ ᐊᖏᖃᑎᒌᒍᑎᑦ 
ᐱᓕᕆᓂᖃᖃᑦᑕᕆᕗᑦ ᐃᑲᔪᖅᓱᐃᓗᑎᒃ ᒪᒃᑯᒃᑐᓂᒃ ᐃᒻᒥᒃᑰᕋᓱᐊᓕᖅᐸᓪᓕᐊᔪᓂᒃ. 3 ᐊᔾᔨᒌᖏᑦᑐᓂᒃ ᖃᓄᐃᑦᑑᓂᐅᕗᑦ 
ᐱᔨᑦᑎᕋᕐᓂᒃᑯᑦ ᐊᖏᖃᑎᒌᒍᑎᓂᒃ:  
 
ᐃᓱᒪᖅᓱᕐᓂᒃᑯᑦ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎ: ᐊᖏᖃᑎᒋᒍᑎᖃᕐᓂᖅ ᐊᖓᔪᖅᑳᕆᔭᐅᔪᓂᒃ ᓱᕈᓯᓄᑦ 16 
ᑐᖔᓃᑦᑐᓄᑦ ᐊᕐᕌᒍᓕᖕᓂᑦ ᓴᐳᒻᒥᔭᐅᔭᕆᐊᑐᓇᑎᒃ, ᑭᓯᐊᓂ ᐃᑲᔪᖅᑕᐅᒋᐊᖃᕐᑐᑦ.  ᐱᔾᔪᑎ ᐃᓱᒪᖅᓱᕐᓯᓂᒃᑯᑦ 
ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎ ᐱᑕᖃᕐᑎᑦᑎᓗᓂ ᐃᑲᔪᖅᓱᐅᓂᒃᑯᑦ ᐱᔨᑦᑎᕋᕈᑎᓂᒃ ᐱᑦᑕᐃᓕᒪᑎᑦᑎᓂᒃᑯᑦ ᐊᒻᒪᓗ 
ᖃᓄᐃᓕᐅᕐᓂᒃᑯᑦ ᐱᑦᑕᐃᓕᒪᑎᑦᑎᒃᑲᓐᓂᕐᓂᒃᑯᑦ ᐊᑲᐅᓂᕐᓴᒃᑰᕐᑎᑦᑎᑕᐅᓗᓂ ᐃᓄᓕᕆᔨᒃᑯᓐᓂᑦ.   

ᐃᑲᔪᖅᓱᐃᓂᒃᑯᑦ ᐱᔨᑦᑎᕋᕈᑎᓄᑦ ᐊᖏᖃᑎᒋᒍᑎ: ᐊᖏᖃᑎᒌᒍᑎᖃᕐᓗᑎᒃ ᒪᒃᑯᒃᑐᓂᒃ ᐊᕐᕌᒍᓖᑦ 16 ᐊᒻᒪ 19 
ᐊᑯᓐᓂᖏᓐᓂ ᐊᑦᑕᕐᓇᖅᑐᒦᖏᓐᓇᖃᑦᑕᕐᑐᑦ ᐊᖓᔪᖅᑳᖏᑕ ᐊᖏᕐᕋᖓᓂ ᐊᒻᒪᓗ ᐃᒻᒥᖕᓂᒃ ᑲᒪᒋᓇᓱᐊᕐᑐᑦ 
ᐃᒻᒥᒃᑰᕐᑐᑎᒍᓪᓗ ᐃᓅᓇᓱᐊᕐᑐᓂᒃ.   
 

 
 
 
 
 
 
 
 
 
ᐅᖓᕙᕆᐊᖅᓯᒪᔪᑎᒍᑦ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎ:  ᐊᖏᖃᑎᒌᒍᑎ ᐱᔪᓐᓇᕐᑎᑦᑎᕗᖅ ᓱᕈᓯᓄᑦ ᐃᓚᒌᓄᓪᓗ 
ᐱᔨᑦᑎᕋᖅᑎᓄᑦ ᐃᑲᔪᖅᓱᐃᓗᓂ ᐃᓐᓇᕈᓕᓵᕐᑐᓄᑦ ᐊᕐᕌᒍᓖᑦ 19 ᐊᒻᒪ 26 ᐊᑯᓐᓂᖏᓐᓃᑦᑐᓄᑦ. ᑕᕝᕘᓇ 
ᐊᖏᖃᑎᒌᒍᑎᑎᒍᑦ, ᒪᒃᑯᒃᑐᑦ ᐊᑐᐃᓐᓇᖃᕈᓐᓇᕐᐳᑦ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᕈᑎᓄᑦ ᐃᓱᒪᒋᓪᓗᒍ ᑮᓇᐅᔭᓕᕆᓂᖅ, 
ᐃᓕᓐᓂᐊᕐᓂᖅ, ᐊᒻᒪᓗ ᐃᒡᓗᓕᕆᓂᖅ.  
 

 
 
 

 
 
 
 
ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᒥ 3A-ᒥ ᓇᓗᓇᐃᔭᐃᕗᖅ ᐃᓚᒌᑦ ᒪᒃᑯᒃᑐᕐᓘᓐᓃᑦ ᖃᓄᖅ 
ᐃᓚᐅᓂᖃᓕᑐᐃᓐᓇᕆᐊᖃᕐᒪᖔᑦ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᓕᕆᕕᐊᓂᒃ ᐱᔨᑦᑎᕋᕈᑎᒧᑦ 
ᐊᖏᖃᑎᒌᒍᑎᒃᑯᑦ.   
 
 
 
 
 
 
 
 
 

ᐱᔾᔪᑎᒧᑦ ᐊᑑᑎᓐᖑᐊᖅ: 17-ᓂᒃ ᐊᕐᕌᒍᓕᒃ ᐋᓐᓂᐊᕕᒻᒧᐊᖃᑦᑕᕐᓗᓂ ᖃᐅᔨᓴᖅᑕᐅᓗᓂ ᓄᑕᕋᓛᖅᑖᕕᓂᖓ, 
ᐃᓱᒫᓗᒍᑎᖓᓂᒃ ᓂᓪᓕᐊᓪᓗᓂ ᐋᓐᓂᐊᓯᐅᖅᑎᒧᑦ ᐊᖏᕐᕋᒥᓂ ᖃᓄᐃᓕᖓᓂᕆᔭᖓᓄᑦ. ᐊᖓᔪᖓᑕ ᐃᓚᖏᑦ 
ᓄᒃᑎᕋᑖᕐᓂᑯᓪᓗᑎᒃ ᐃᒻᒥᖕᓄᑦ ᐊᒻᒪᓗ ᐊᖓᔪᖅᑳᖏᑕ ᐃᒡᓗᖓᓄᑦ, ᐃᓂᖃᑦᑎᐊᕈᓐᓃᕐᓗᑎᒃ ᐸᓂᒌᒃ, ᐊᖏᕐᕋᒥ 
ᐊᑲᐅᓐᖏᓕᐅᕈᑕᐅᓪᓗᓂ. ᐋᓐᓂᐊᓯᐅᖅᑎ ᐃᑲᔪᕐᓗᓂᐅᒃ ᐃᓄᓕᕆᔨᒧᑦ ᐃᑲᔪᖅᑕᐅᓗᑎᒃ, ᐃᑲᔪᕐᓂᒃᑯᑦ ᐱᔨᑦᑎᕋᕈᑎᓄᑦ 
ᐊᖏᖃᑎᒌᒍᑎᑎᒍᑦ, ᐃᑲᔪᕐᓗᓂ ᒪᒃᑯᒃᑐᖅ ᐊᕐᓇᒥᒃ ᐃᒻᒥᒃᑰᕈᓐᓇᓯᖁᓪᓗᓂᐅᒃ. ᑕᒪᓐᓇ 
ᐃᓚᐅᓂᖃᕐᑎᑦᑎᑐᐃᓐᓇᕆᐊᖃᕐᐳᖅ ᐃᓚᒋᖏᑕ ᐊᖏᕐᕋᖓᓄᑦ ᓅᑲᐃᓐᓇᕐᓗᓂ ᑭᓯᐊᓂ ᐃᒡᓗᖃᑦᑎᐊᓕᕐᐸᑦ.  

ᐱᔾᔪᑎᒧᑦ ᐊᑑᑎᓐᖑᐊᖅ: 18-ᓂᒃ ᐊᕐᕌᒍᓕᒃ ᑎᒍᐊᓐᖑᐊᕆᔭᐅᖅᓯᒪᓪᓗᓂ ᑕᐃᒪᓐᖓᓂᑦ 7-ᖑᓕᕐᑎᓪᓗᒍ ᐊᒻᒪᓗ 
ᑎᒍᐊᓐᖑᐊᖃᕐᕕᒋᔭᖏᓐᓂᑦ ᓅᓐᓂᐊᕐᓗᓂ 19-ᖑᑐᐊᕐᐸᑦ. ᐃᓄᓕᕆᔨ ᐱᓕᕆᖃᑎᖃᕋᔭᕐᐳᖅ ᑖᔅᓱᒥᖓ ᐃᓱᒪᓕᐅᕆᓗᓂ 
ᐅᖓᕙᕆᐊᖅᓯᒪᔪᑎᒍᑦ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎᒥᒃ, ᐃᒻᒥᓄᑦ ᐃᑲᔪᖅᑕᐅᔾᔪᑎᒋᒐᔭᖅᑕᖓ ᑭᓯᐊᓂ 26-ᖑᓕᕐᐸᑦ. 
ᐃᓐᓇᕈᕋᑖᓂᑯ ᐱᔪᒪᖏᓪᓗᓂ. 20-ᓂᒃ ᐊᕐᕌᒍᖃᕐᑎᓪᓗᒋᑦ, ᐃᓐᓇᕈᕋᑖᕐᓂᑯ ᐊᒃᓱᕈᓐᓇᖅᑐᕐᓯᐅᕐᓗᓂ ᐊᒻᒪᓗ 
ᑕᖃᔾᔪᑎᒋᓪᓗᓂᐅᒃ ᑐᓐᖓᓂᖃᑦᑎᐊᕐᑐᒃᑯᑦ ᐃᒡᓗᖃᕆᐊᒃᓴᖅ, ᐃᓕᓐᓂᐊᕐᕕᒻᒧᑦ ᐅᑎᕐᓗᓂ, ᐊᒻᒪᓗ ᐊᑐᐃᓐᓇᖃᓕᕐᓗᓂ 
ᑮᓇᐅᔭᓕᕆᓂᒃᑯᑦ ᐱᔾᔪᑎᒃᓴᓂᒃ. ᐃᑲᔪᖅᑕᐅᔪᒪᓪᓗᓂ ᓯᕗᓂᐊᓂ ᐃᓄᓕᕆᔨᒋᓚᐅᖅᑕᖓᓄᑦ, ᐅᖓᕙᕆᐊᖅᓯᒪᔪᑎᒍᑦ 
ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎᑎᒍᑦ, ᐱᑕᖃᕐᑎᑦᑎᓪᓗᓂ ᐃᑲᔪᖅᑕᐅᔾᔪᑎᒋᒋᐊᓕᖏᓐᓄᑦ.  

ᐱᔾᔪᑎᒧᑦ ᐊᑑᑎᓐᖑᐊᖅ: ᐃᓕᓐᓂᐊᕐᕕᒃ ᐃᓄᓕᕆᔨᒃᑯᑦ ᖃᐅᔨᒋᐊᕐᓗᓂ ᓱᕈᓯᒧᑦ ᐃᓱᒫᓗᒍᑎᖃᓂᕐᒥᓂᒃ. ᓱᕈᓯᖅ 
ᓂᐱᖃᕈᓐᓃᕐᓯᒪᓪᓗᓂ ᐊᒻᒪᓗ ᓇᓗᓇᐃᖅᓯᕋᑖᓂᑰᓪᓗᓂ ᐃᓕᓴᐃᔨᖓᓄᑦ ᖁᕕᐊᖏᓐᓂᕋᕐᖢᓂᐅᒃ ᐊᖓᔪᖅᑳᖏᓐᓂᒃ 
ᐅᓇᑕᖃᑎᖃᓂᕐᒧᑦ. ᐃᓄᓕᕆᔨ ᖃᐅᔨᓴᕐᓗᓂᐅᒃ ᐅᓂᒃᑳᓕᐊᖅ, ᐊᒻᒪᓗ ᐊᖓᔪᖅᑳᕆᔭᐅᔫᒃ ᓇᓗᓇᐃᖅᓯᓪᓗᑎᒃ 
ᐅᓇᑕᓚᐅᕐᓂᖏᓐᓄᑦ ᐃᓂᖓᑕ ᓵᖓᓂ. ᐃᓄᓕᕆᔨ ᑐᓐᓂᖅᑯᑎᖃᕐᓗᓂ ᐃᓱᒪᖅᓱᕐᓂᒃᑯᑦ ᐃᑲᔪᖅᓱᐃᓂᕐᒧᑦ 
ᐊᖏᖃᑎᒌᒍᑎᒥᒃ ᐊᒻᒪᓗ ᐊᖓᔪᖅᑳᕆᔭᐅᔪᓂᒃ ᐃᑲᔪᕐᓗᓂ ᐸᕐᓇᐅᑎᓕᐅᕐᓂᒧᑦ ᐊᑲᐅᓐᖏᓕᐅᕈᑎᑕᖃᓕᕌᖓᑦ 
(ᐊᑑᑎᒋᓐᖑᐊᕐᓗᒍ, ᐊᑲᐅᓐᖏᓕᐅᕈᑎᑕᖃᓕᕐᑎᓪᓗᒍ, ᓱᕈᓯᖅ ᐅᓐᓄᐊᒃᑯᑦ ᐊᓈᓇᑦᑎᐊᒥᓃᓪᓗᓂ).  

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᒥ 3A: ᓱᕈᓯᒧᑦ ᓴᐳᒻᒥᑦᑎᓂᖅ ᐱᕙᓪᓕᐊᓂᖓ ᖃᐅᔨᓴᕐᓂᒃᑯᑦ ᓇᓗᓇᐃᖅᑕᐅᑎᓪᓗᒍ 
ᓱᕈᓯᖅ/ᒪᒃᑯᒃᑐᖅ ᐱᑲᐅᑎᒋᖏᑦᑐᒃᑯᑦ ᓴᐳᒻᒥᔭᐅᔭᕆᐊᖃᕐᓇᓂ.  

 

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᒥ 4 ᑭᖑᓪᓕᖅ ᒪᒃᐱᖅᑐᒐᕐᒥ ᓇᓗᓇᐃᔭᐃᕗᖅ ᖃᔅᓯᑦ ᓱᕈᓰᑦ ᒪᒃᑯᒃᑐᓪᓗ ᐱᓯᒪᖕᒪᖔᑕ 
ᐱᔨᑦᑎᕋᕈᑎᒥᒃ, ᖃᓄᐃᑦᑑᓂᖓᒍᑦ ᐱᔨᑦᑎᕋᓂᕐᒧᑦ ᐊᖏᖃᑎᒋᒍᑎᒥ ᖁᓕᖓᓂ ᓇᓗᓇᐃᔭᖅᑕᐅᓯᒪᔪᖅ. 
ᑎᑎᕋᐅᔭᖅᓯᒪᔪᒥ ᐃᓚᓕᐅᔾᔨᓯᒪᒋᕗᖅ ᐊᒥᓲᓂᖏᑦ ᓱᕈᓰᑦ ᒪᒃᑯᒃᑐᓪᓗ ᐱᓯᒪᔪᑦ ᐱᔨᑦᑎᕋᕈᑎᒥᒃ ᐸᕐᓇᐅᑎᓕᐊᒃᑯᑦ 
ᑲᒪᒋᔭᐅᓂᕐᒧᑦ ᐊᖏᖃᑎᒌᒍᑎᓂᒃ.  ᐸᕐᓇᐅᑎ ᑲᒪᒋᔭᐅᓂᕐᒧᑦ ᑎᑎᕋᖅᓯᒪᔪᑎᒍᑦ ᐊᖏᖃᑎᒌᒍᑎᒋᔭᐅᓯᒪᕗᖅ 
ᐊᖓᔪᖅᑳᕆᔭᐅᔪᒧᑦ(ᓄᑦ) ᐊᒻᒪᓗ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᓕᕆᕕᐊᓂᑦ ᓇᓗᓇᐃᔭᐃᓪᓗᓂ ᐱᔾᔪᑎᒧᑦ 
ᐸᕐᓇᐅᑎ ᓱᕈᓯᒧᑦ ᐃᓚᒌᓄᓪᓗ ᓱᕈᓯᖅ ᓴᐳᒻᒥᔭᐅᑦᑎᐊᖁᓪᓗᒍ ᖃᓄᐃᖏᑦᑎᐊᖁᓪᓗᒍᓗ. ᐸᕐᓇᐅᑎ ᑲᒪᒋᔭᐅᓂᕐᒧᑦ 
ᐊᖏᖃᑎᒌᒍᑎ ᓱᓕ ᐊᖏᖃᑎᒌᒍᑎᐅᓯᒪᑎᓪᓗᒍ ᐊᒻᒪᓗ ᓇᓖᕌᕈᑕᐅᔪᓐᓇᕐᓗᓂ ᐃᖅᑲᖅᑐᐃᕕᒻᒧᑦ, ᐸᕐᓇᐅᑎ 
ᑲᒪᒋᔭᐅᓂᕐᒧᑦ ᑐᑭᖃᕐᐳᖅ ᓱᕈᓯᖅ ᓴᐳᒻᒥᔭᐅᑲᐅᑎᒋᒋᐊᖃᕐᓂᖓᓄᑦ ᐃᓱᒫᓘᑎᐅᓗᓂ ᐊᖏᕐᕋᕆᔭᖓᓂ. ᓇᓕᖅᑲᖓᓂ 
ᐃᓚᖓ ᐊᑎᖃᕐᑐᖅ ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᑦ ᓇᓗᓇᐃᔭᐃᕗᖅ ᖃᓄᖅ ᐃᓚᒌᑦ 
ᐃᓚᐅᓂᖃᑐᐃᓐᓇᕆᐊᖃᕐᒪᖔᑕ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐸᕐᓇᐅᑎ ᑲᒪᒋᔭᓂᕐᒧᑦ ᐊᖏᖃᑎᒌᒍᑎᒃᑯᑦ.  

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 4: ᓱᕈᓰᑦ ᒪᒃᑯᒃᑐᓪᓗ ᐱᓯᒪᔪᑦ ᐱᔨᑦᑎᕋᕈᑎᒥᒃ, ᐱᔨᑦᑎᕋᕐᓂᒃᑯᑦ 
ᐊᖏᖃᑎᒌᒍᑎᑎᒍᑦ, ᒫᔨ 31, 2016  

ᑕᑯᒃᓴᐅᑎᑕᐅᑎᓪᓗᒍ ᖁᓛᓂ, ᑲᑎᓕᒫᕐᓗᒋᑦ 204 ᓱᕈᓰᑦ ᒪᒃᑯᒃᑐᐃᓪᓗ ᑲᒪᒋᔭᐅᓯᒪᕗᑦ ᐱᔨᑦᑎᕋᕐᓂᒃᑯᑦ 
ᐊᖏᖃᑎᒌᒍᑎᑎᒍᑦ, ᖁᕝᕙᓯᖕᓂᖅᐹᖑᓯᒪᓪᓗᓂ ᑲᒪᒋᔭᐅᔭᕆᐊᖃᕐᓯᒪᔪᑎᒍᑦ ᐃᓱᒪᖅᓱᕐᓂᒃᑯᑦ ᐃᑲᔪᓂᕐᒧᑦ 
ᐊᖏᖃᑎᒌᒍᑎᑎᒍᑦ. ᐃᓚᒌᑦ ᑲᒪᒋᔭᐅᒋᐊᖃᕐᓯᒪᔪᑦ ᑕᕝᕘᓇ ᐱᐅᓯᒃᑯᑦ ᐊᖏᖃᑎᒎᑎᑎᒍᑦ ᐊᑐᐃᓐᓇᖃᕈᓐᓇᕐᓯᒪᕗᑦ 
ᐊᔾᔨᒌᖏᑦᑐᑦ ᐱᔨᑦᑎᕋᕈᑎᓂᒃ, ᐃᓚᒋᔭᐅᓪᓗᓂ ᑭᓯᐊᓂ ᑭᒡᓕᖃᖅᑎᑕᐅᓇᓂ ᐅᑯᓄᖓ: ᐃᑲᔪᕐᓂᖅ, ᐊᖏᕐᕋᒥ 
ᐃᑲᔪᖅᑕᐅᓂᖅ, ᑲᒪᒋᔭᐅᓂᖅ, ᐱᕈᖅᓴᐃᓂᕐᒧᑦ ᐱᓕᕆᐊᖅ, ᐊᑲᐅᓂᕐᓴᒃᑰᕐᑎᑦᑎᓇᓱᐊᕐᓂᖅ ᐊᑲᐅᓐᖏᓕᐅᕈᑕᐅᔪᒧᑦ, 
ᐊᒻᒪᓗ/ᐅᕝᕙᓗ ᐊᓯᖏᓐᓄᑦ ᐱᔨᑦᑎᕋᕈᑎᑦ ᐊᖏᖃᑎᒌᒍᑕᐅᓯᒪᔪᑦ ᐊᐅᓚᑦᑎᔨᒧᑦ ᐊᒻᒪᓗ ᐊᖓᔪᖅᑳᕆᔭᐅᔪᒧᑦ(ᓄᑦ). 
ᐱᓕᕆᕕᒃ ᓱᓕᓂᐊᕐᓂᕋᕈᑎᖃᕐᓯᒪᕗᖅ ᐊᑐᓕᕐᑎᑦᑎᓂᐊᕐᓗᑎᒃ ᑕᒪᒃᑯᓂᖓ ᐱᐅᓯᐅᔪᑦ ᐱᔨᑦᑎᕋᓂᕐᒧᑦ 
ᐊᖏᖃᑎᒌᒍᑎᓂᒃ ᓯᕗᓂᒃᓴᒥ ᐊᒻᒪᓗ ᑭᖑᓂᖓᒍᑦ ᐊᑲᐅᓂᕐᓴᒃᑰᕐᑎᑦᑎᓇᓱᐊᖅᑕᐃᓕᒪᓗᑎᒃ ᐃᓄᓕᕆᔨᒃᑯᑦ  

ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᖅ  
ᓇᓕᖅᑲᖓᓂ ᐃᓚᖓᓂ ᓇᓗᓇᐃᔭᐃᕗᖅ ᐱᔨᑦᑎᕋᕈᑎᓂᒃ ᐱᓕᕆᕕᒻᒧᑦ ᐱᓕᕆᐊᒃᓴᕆᑎᑕᐅᔪᖅ ᑐᓂᔭᐅᓗᓂ 
ᐱᖁᔭᑎᒍᑦ ᓱᕈᓯᖅ ᓴᐳᒻᒥᔭᐅᔭᕆᐊᖃᕐᑎᓪᓗᒍ. 3 ᐊᔾᔨᒌᖏᑦᑐᓂᒃ ᐱᐅᓯᖅᑕᖃᕐᐳᖅ ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑎᓂᒃ 
ᐊᑐᓕᖅᑎᑕᐅᓯᒪᔪᑦ ᓱᕈᓯᖅ ᓴᐳᒻᒥᔭᐅᒋᐊᖃᕐᑎᓪᓗᒍ:  
 
ᐅᐊᔅᓯᔭᐅᖁᔨᓂᕐᒧᑦ ᑎᓕᐅᕆᔾᔪᑎ: ᐃᖅᑲᖅᑐᐃᕕᒃ ᑎᓕᕆᐅᓗᓂ ᑐᑭᒧᐊᒃᑎᑦᑎᔪᖅ ᐃᓄᓕᕆᔨᒥᒃ ᐅᐊᔅᓯᔭᐅᖁᓪᓗᒍ 
ᓱᕈᓯᐅᑉ ᐊᖏᕐᕋᖓ ᒪᓕᓪᓗᒋᑦ ᑕᐃᒎᓰᑦ ᒪᓕᒋᐊᓖᓪᓗ ᑎᓕᐅᕆᔾᔪᑕᐅᔪᒧᑦ. ᑎᓕᐅᕆᔾᔪᑕᐅᔪᖅ ᐊᑯᓂᐅᓂᖓ ᐊᑕᐅᓯᖅ 
ᐊᕐᕌᒎᑉ ᐅᖓᑎᐊᓄᐊᖏᓪᓗᓂ.  
 
 
 
 
 
 
 
 

 
 
 
  

ᐱᔾᔪᑎᒧᑦ ᐊᑑᑎᓐᖑᐊᖅ: ᐊᓈᓇᒋᔭᐅᔪᖅ ᐋᓐᓂᐊᖅᑐᓕᕆᓂᒃᑯᑦ ᓂᑲᓇᖅᑐᖁᑎᖃᕐᑐᖅ ᓱᕈᓯᒥᒃ ᐃᑲᔪᖅᑕᐅᒋᐊᖃᕐᑐᖅ 
ᓱᕈᓯᖏᑕ ᐱᔭᕆᐊᓕᖏᓐᓄᑦ. 4 ᐊᓯᖏᓐᓂᒃ ᓱᕈᓯᖃᕐᓗᓂ ᐊᒻᒪᓗ ᑭᒡᓕᖃᖅᑐᒥᒃ ᐃᑲᔪᖅᑕᐅᓪᓗᓂ ᐊᒻᒪᓗ 
ᓄᓇᓕᖕᓄᐊᕋᑖᕐᓂᑰᓪᓗᓂ. ᐊᓈᓇᒋᔭᐅᔪᖅ ᐱᕈᖅᓴᐃᔪᓐᓇᑦᑎᐊᕐᓗᓂ, ᑭᓯᐊᓂ ᐅᐸᒍᑎᖃᑦᑕᕐᓯᒪᓇᓂ ᓱᕈᓯᐅᑉ 
ᑕᑯᔭᐅᔾᔪᑎᒋᔭᕆᐊᖃᖅᑕᖓᓄᑦ ᐋᓐᓂᐊᕕᒻᒥ. ᐋᓐᓂᐊᓯᐅᖅᑎ ᐃᓱᒫᓗᒍᑎᖃᕐᓗᓂ ᓱᕈᓯᖅ ᐊᑦᑕᕐᓇᖅᑐᒦᒻᒪᖔᑦ 
ᐋᓐᓂᐊᖅᑐᓕᕆᓂᒃᑯᑦ ᑲᒪᒋᔭᐅᒋᐊᖃᖏᒃᑲᓗᐊᕐᒪᖔᑦ. ᑕᐃᒪᐃᓐᓂᕐᐸᑦ, ᐋᓐᓂᐊᓯᐅᖅᑎ ᐃᓄᓕᕆᔨᒧᑦ 
ᐃᑲᔪᖅᑕᐅᖁᔨᓕᕋᔭᕐᑐᖅ.  ᐅᐊᔅᓯᓂᕐᒧᑦ ᑎᓕᐅᕆᔾᔪᑎ ᓴᖅᑭᑕᐅᓪᓗᓂ ᓱᕈᓯᐅᑉ ᐱᔭᕆᐊᓕᖏᑦ ᖁᕝᕙᓯᓗᐊᕐᒪᑕ, ᐊᒻᒪᓗ 
ᐊᑲᐅᓂᕐᓴᐅᒃᑰᕆᐊᖃᕐᑎᑕᐅᓇᓂ ᐃᓄᓕᕆᔨᒥᑦ ᓱᕈᓯᖅ ᐊᑦᑕᕐᓇᖅᑐᒦᖏᓐᓇᕋᔭᕐᐸᑦ. ᐃᓄᓕᕆᔨ 
ᐱᓕᕆᖃᑎᖃᑐᐃᓐᓇᕆᐊᖃᕐᐳᖅ ᐊᓈᓇᒋᔭᐅᔪᒥᒃ ᐱᕈᖅᑎᑦᑎᓇᓱᐊᕐᓗᑎᒃ ᐃᑲᔪᖅᓱᐃᓂᒃᑯᑦ ᐱᐅᓯᐅᔪᑎᒍᑦ ᐊᒻᒪᓗ 
ᐃᑲᔪᖅᑕᐅᔪᒪᓪᓗᓂ ᓄᓇᖃᖅᑎᒥᓄᑦ ᓱᕈᓯᖓᑕ ᐱᔭᕆᐊᓕᖏᓐᓄᑦ ᐊᑐᓕᕈᓐᓇᖁᓪᓗᒋᑦ (ᐊᑑᑎᒋᓐᖑᐊᕐᓗᒍ, 
ᐋᓐᓂᐊᓯᐅᖅᑎ, ᓴᓂᓕᖓ, ᐊᓯᖏᓪᓗ.).  

94 

85 

19 6 

ᑲᑎᓕᒫᕐᓗᒍ = 204 

ᐃᓱᒪᖅᓱᕐᓂᒃᑯᑦ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎ  

ᐅᖓᕙᕆᐊᖅᓯᒪᔪᑎᒍᑦ ᐃᑲᔪᓂᕐᒧᑦ ᐊᖏᖃᑎᒌᒍᑎ  

ᐃᑲᔪᕐᓂᒃᑯᑦ ᐱᔨᑦᑎᕋᕈᑎᓄᑦ ᐊᖏᖃᑎᒌᒍᑎ  

ᑲᒪᒋᔭᖃᕐᓂᒃᑯᑦ ᐸᕐᓇᐅᑎᒧᑦ ᐊᖏᖃᑎᒌᒍᑎ 

10  



ᐊᑐᓚᐅᑲᑐᐃᓐᓇᖅᑐᒃᑯᑦ ᑎᒍᔭᐅᓯᒪᑲᐃᓐᓇᕐᓂᖓᓄᑦ ᑎᓕᐅᕆᔾᔪᑎ: ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑎ 
ᑐᑭᒧᐊᒃᑎᑦᑎᓪᓗᓂ ᓱᕈᓯᖅ ᑎᒍᔭᐅᓯᒪᓕᕐᓗᓂ ᐊᐅᓚᑦᑎᔨᒧᑦ ᓇᓗᓇᐃᖅᑕᐅᓯᒪᔪᑎᒍᑦ ᐊᑯᓂᐅᓂᖓᒍᑦ.   
 
 
 
 
 
 
 
 
 
 
ᐊᑐᐃᓐᓇᓕᕐᑐᒃᑯᑦ ᐱᓯᒪᔭᐅᓂᖓᒍᑦ ᑎᓕᐅᕆᔾᔪᑎ: ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᖅ ᓱᕈᓯᖅ ᐃᓕᓴᒪᐃᓐᓇᓕᕐᑐᒃᑯᑦ 
ᐱᓯᒪᔭᐅᓕᕐᓗᓂ ᐊᐅᓚᑦᑎᔨᒧᑦ ᑎᑭᓪᓗᒍ 16-ᒧᑦ, ᐅᖓᕙᕆᐊᕈᓐᓇᕐᓗᓂ 19-ᒧᑦ ᒪᒃᑯᒃᑐᖅ ᐊᖏᖃᑎᖃᕐᐸᑦ ᐅᕝᕙᓗ 
ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᑉᐸᑦ. ᐃᖅᑲᖅᑐᐃᕕᒃ ᓇᓗᓇᐃᔭᐃᑐᐃᓐᓇᕆᐊᓕᒃ ᑎᓕᐅᕆᔾᔪᑕᐅᔪᒥ ᑕᐃᒎᓯᓄᑦ 
ᒪᓕᒋᐊᓕᖕᓄᓪᓗ ᐃᖅᑲᖅᑐᐃᕕᒃᑯᓐᓂ ᐊᑐᕆᐊᖃᕋᓱᒃᐸᔾᔪᒃ ᐃᓚᒋᔭᐅᓗᓂ ᓱᕈᓯᐅᑉ ᐊᑐᐃᓐᓇᖃᕈᓐᓇᕐᓂᖓ 
ᐊᖓᔪᖅᑳᖓᓄᑦ(ᖏᓐᓄᑦ).  
 
 

 
 
 
 
 
 
ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 3B ᓇᓗᓇᐃᔭᐃᒻᒪᑦ ᖃᓄᐃᓕᐅᕆᐊᖃᕐᓂᐅᔪᓂᒃ ᐃᓄᓕᕆᔨ ᓱᕈᓯᒥᒃ 
ᓴᐳᒻᒥᔭᐅᔭᕆᐊᓕᖕᒧᑦ ᖃᐅᔨᓴᕋᓱᐊᕐᑎᓪᓗᒍ. ᐆᒃᑐᕋᓂᖃᕐᒪᑦ ᓇᐅᒃᑯᑦ ᐊᔪᕐᓇᖏᑦᑐᒃᑯᑦ, ᐃᓚᒌᑦ ᓱᓕ 
ᐱᓕᕆᖃᑎᖃᕈᓐᓇᕐᓗᑎᒃ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᓂᒃ ᐸᕐᓇᐅᑎᑎᒍᑦ ᑲᒪᒋᔭᐅᓂᕐᒧᑦ ᐊᖏᖃᑎᒌᖕᓂᒃᑯᑦ 
ᐃᖅᑲᖅᑐᐃᕕᒻᒧᐊᓐᖏᖔᕐᓗᑎᒃ.   
  

ᐱᔾᔪᑎᒧᑦ ᐊᑑᑎᓐᖑᐊᖅ: ᐃᓚᒌᑦ ᐃᓚᐅᓂᖃᕐᑐᒻᒪᕆᐅᓯᒪᓪᓗᑎᒃ ᓱᕈᓯᓕᕆᔨᒥᒃ ᐃᓚᒌᓂ ᐋᓐᓂᕐᓯᔪᖃᐃᓐᓇᖃᑦᑕᕐᓂᖓᓄᑦ. 
ᐊᑕᐅᓯᖅ ᖃᓄᐃᓐᓂᐅᓯᒪᔪᒥ, ᓱᕈᓯᖅ ᖃᐅᔨᓯᒪᓪᓗᓂ ᐋᓐᓂᕐᓯᕆᓂᐅᔪᒥᒃ ᐊᒻᒪᓗ ᑕᒪᕐᒥᒃ ᐊᖓᔪᖅᑳᕆᔭᐅᔫᒃ ᑎᒍᔭᐅᓪᓗᑎᒃ. 
ᐋᓐᓂᕐᓯᕆᔪᖃᐃᓐᓇᖃᑦᑕᕐᑎᓪᓗᒍ ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᓕᕐᓯᒪᓪᓗᓂ ᐱᓯᒪᔭᐅᑲᐃᓐᓇᓂᕐᒧᑦ 
ᑎᓕᐅᕆᔾᔪᑎᖃᕐᓗᑎᒃ ᐊᒻᒪᓗ ᓱᕈᓯᖅ ᐊᓈᓇᑦᑎᐊᒃᑯᖏᓐᓄᐊᕐᑕᐅᓯᒪᓪᓗᓂ. ᐊᖓᔪᖅᑳᕆᔭᐅᔪᑦ ᐱᓕᕆᖃᑎᖃᕈᓐᓇᕌᖓᑕ 
ᐃᓄᓕᕆᔨᒥᒃ ᐸᕐᓇᐅᑎᓕᐅᓂᕐᒧᑦ ᓱᕈᓯᖅ ᐃᒻᒥᖕᓄᑦ ᐅᑎᖅᑎᑕᐅᖁᓪᓗᒍ. ᐸᕐᓇᐅᑎᒥ ᐃᓚᓕᐅᔾᔨᓯᒪᑐᐃᓐᓇᕆᐊᖃᕐᐳᖅ 
ᐅᐊᔅᓯᔭᐅᓂᒃᑯᑦ ᐳᓛᕆᐊᖅᐸᓪᓗᑎᒃ ᓱᕈᓯᒧᑦ, ᐊᑲᐅᓐᖏᓕᐅᕈᑎᓄᑦ ᐊᑲᐅᓂᕐᓴᒃᑰᕐᑎᑕᐅᓇᓱᐊᕐᓗᑎᒃ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᓕᐅᓂᕐᒧᑦ, ᐊᒻᒪᓗ ᐊᖓᔪᖅᑳᕆᔭᐅᔪᑦ ᐃᑲᔪᖅᓱᖅᑕᐅᓂᖓᑦ ᓄᓇᓕᐅᔪᒥ 
ᖁᕝᕙᕆᐊᖅᑎᑕᐅᓗᓂ.  

ᐱᔾᔪᑎᒧᑦ ᐊᑑᑎᓐᖑᐊᖅ: ᒪᒃᑯᒃᑑᒃ ᕿᑐᕐᖓᖅᑖᕋᑖᕐᑎᓪᓗᒋᒃ. ᐊᖓᔪᖅᑳᕆᔭᐅᔫᒃ ᐃᓱᒪᒃᑯᑦ ᑭᖑᕙᕆᐊᖃᑦᑕᕐᑎᓪᓗᒋᒃ, 
ᐊᒻᒪᓗ ᓱᕈᓯᖓᑕ ᐱᔭᕆᐊᓕᖏᓐᓄᑦ ᐊᒃᓱᕈᕈᑎᖃᕐᓗᑎᒃ. ᐃᓚᒋᔭᑎᓪᓗ ᑖᒃᑯᓄᖓ ᐃᑲᔪᕋᓱᐊᕐᑐᑦ, ᑭᓯᐊᓂ 
ᐃᓱᒫᓗᒍᑎᖃᕐᑎᓪᓗᒋᑦ ᐊᖓᔪᖅᑳᖏᑕ ᑲᒪᒋᔪᓐᓇᕐᓂᖓᑦ ᓱᕈᓯᖓᓂᒃ. ᐃᓚᒋᔭᐅᔪᖅ ᐃᓄᓕᕆᔨᒧᑦ ᖃᐅᔨᒋᐊᕐᓗᓂ, 
ᐃᑲᔪᖅᑕᐅᔪᒪᓪᓗᓂ ᓇᓗᓇᐃᖅᑕᐅᒐᔭᕐᓂᖓ ᐊᑯᓂᐅᔪᑎᒍᑦ ᐸᕐᓇᐅᑎᓕᐅᓂᕐᒥᒃ ᓱᕈᓯᒧᑦ. ᐊᐃᑉᐸᕇᒃ ᐃᓱᒪᓕᐅᕆᓪᓗᑎᒃ, 
ᐃᓚᒋᔭᑎᒃ ᐃᓚᒋᓪᓗᓂᔾᔪᒃ, ᓱᕈᓯᖅ ᐊᑐᐃᓐᓇᓕᕐᑐᒃᑯᑦ ᑲᒪᒋᔭᐅᓂᐊᓕᕐᓗᓂ ᐊᐅᓚᑦᑎᔨᒧᑦ. ᐃᓚᒋᔭᐅᔪᖅ ᓱᕈᓯᒥᒃ 
ᑎᒍᐊᓐᖑᐊᖃᓕᕐᓗᓂ ᐊᒻᒪᓗ ᑭᖑᓂᖓᒍᓪᓗ, ᓱᕈᓯᖅ ᑎᒍᐊᖅᑕᐅᓪᓗᓂ ᐃᓚᔮᖏᓐᓄᑦ.   

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 3B: ᓱᕈᓯᒥᒃ ᓴᐳᒻᒥᑦᑎᓇᓱᐊᖅᐸᓪᓕᐊᓂᒃᑯᑦ ᖃᐅᔨᓴᖅᑕᐅᓂᖓᒍᑦ ᓱᕈᓯᖅ/ᒪᒃᑯᒃᑐᖅ 
ᓴᐳᒻᒥᔭᐅᔭᕆᐊᖃᕐᑎᓪᓗᒍ.  
 

 
 
ᐱᒋᐊᕐᓗᓂ ᒫᔨ 31, 2016-ᒥ, 204-ᖑᓯᒪᕗᑦ ᓱᕈᓰᑦ ᒪᒃᑯᒃᑐᓪᓗ ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᑎᒍᑦ 
ᓇᓗᓇᐃᔭᖅᑕᐅᓯᒪᕗᖅ ᖁᓛᓂ. ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 5 ᐊᑖᓂ ᐊᔾᔨᓐᖑᐊᖃᕐᑎᑦᑎᕗᖅ ᓱᕈᓰᑦ ᒪᒃᑯᒃᑐᓪᓗ 
ᐱᔨᑦᑎᕋᖅᑕᐅᓯᒪᔪᑦ ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᑎᒍᑦ, ᐃᓚᒋᔭᐅᓪᓗᑎᒃ ᓱᕈᓰᑦ ᒪᒃᑯᒃᑐᓪᓗ 
ᐃᓱᒫᓗᒋᔭᐅᓯᒪᔪᑦ/ᓄᖅᑲᕐᑎᑕᐅᓯᒪᔪᑦ.  ᐃᓱᒫᓗᒍᑎᖃᕐᓗᑎᒃ ᐃᓚᖓᒍᑦ ᓱᕈᓯᖅ ᐊᖓᔪᖅᑳᖓᓂᑦ(ᖏᓐᓂᑦ) 
ᑲᒪᒋᔭᐅᔪᓐᓃᕐᑎᓪᓗᒍ. ᓄᖅᑲᕐᑎᑕᐅᓂᒃᑯᑦ ᑎᓕᐅᕆᔾᔪᑎ ᑐᑭᖃᕐᐳᖅ ᐃᖅᑲᖅᑐᐃᕕᒃᑯᑦ ᑎᓕᐅᕆᓪᓗᑎᒃ ᐱᔾᔪᑎ 
ᑭᖑᓂᒃᑲᓐᓂᐊᒍᑦ ᐃᖅᑲᖅᑐᐃᕕᒻᒧᑦ ᐅᑎᖅᑎᑕᐅᓛᕐᓗᓂ, ᐃᓚᖓᒍᑦ 3 ᐱᐅᓯᐅᕗᑦ ᐃᖅᑲᖅᑐᐃᕕᒃᑯᑦ 
ᑎᓕᐅᕆᔾᔪᑕᐅᔪᓐᓇᕐᑐᑦ.  

ᓇᓗᓇᐃᔭᐅᑎ ᑎᑎᕋᐅᔭᖅᓯᒪᔪᖅ 5: ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᓐᓇᕐᓯᒪᔪᑦ, ᐃᖅᑲᖅᑐᐃᕕᒃᑯᑦ 
ᑎᓕᐅᕆᔾᔪᑕᐅᔪᑎᒍᑦ, ᒫᔨ 31, 2016 
 

 

 

 

 

 

 
 
 
 
 
ᐊᕝᕙᓪᓗᐊᐸᓗᖏᑦ (47%) ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᕈᑎᓄᑦ ᐱᔪᓐᓇᕐᓯᓯᒪᔪᑦ ᐃᖅᑲᖅᑐᐃᕕᒃᑯᑦ 
ᑎᓕᐅᕆᔾᔪᑕᐅᓂᖓᒍᑦ ᐱᔨᑦᑎᕋᖅᑕᐅᓯᒪᕗᑦ ᐃᓕᓯᒪᐃᓐᓇᓕᕐᑐᒃᑯᑦ ᐱᓯᒪᔭᐅᓂᐊᓕᕐᓗᑎᒃ ᑎᓕᐅᕆᔾᔪᑎᑎᒍᑦ 
(ᖃᐅᒪᔭᐅᓪᓗᓂ ᐃᓕᓯᒪᐃᓐᓇᓕᕐᑐᒃᑯᑦ ᑲᒪᒋᔭᐅᓂᖅ).  ᑎᑎᕋᐅᔭᖅᓯᒪᔪᒥ 6 ᐊᑖᓂ ᓇᓗᓇᐃᔭᐃᕗᖅ ᓱᕈᓰᑦ 
ᒪᒃᑯᒃᑐᓪᓗ ᐊᑐᐃᓐᓇᓕᕐᑐᒃᑯᑦ ᐱᓯᒪᔭᐅᓂᕐᒧᑦ ᑎᓕᐅᕆᔾᔪᑕᐅᓯᒪᔪᑎᒎᕐᓯᒪᕗᑦ ᐱᒋᐊᕐᓗᓂ ᒫᔨ 31, 2016-ᒥ, 
ᖁᑦᑎᓐᓂᖅᐹᖑᓯᒪᓪᓗᓂ ᒪᒃᑯᒃᑐᑦ ᑲᒪᒋᔭᐅᓯᒪᔪᑦ ᐊᕐᕌᒍᓖᑦ 15 ᐊᒻᒪ 18 ᐊᑯᓐᓂᖏᓐᓂ.  ᓇᓗᓇᐃᔭᐅᑎᒥ 
ᑕᑯᒃᓴᐅᑎᑦᑎᕗᖅ ᒪᒃᑯᒃᑐᕐᑕᖃᐅᓚᐅᖏᓐᓂᖓᓂᒃ ᐊᕐᕌᒍᓕᖕᓂ 19 ᐊᒻᒪ 26 ᐊᑯᓐᓂᖏᓐᓂ ᐊᑐᐃᓐᓇᓕᕐᑐᒃᑯᑦ 
ᑲᒪᒋᔭᐅᓯᒪᔪᑦ. ᒪᓕᒐᒃᓴᖅ 51, ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᖁᔭᖅ, 
ᐊᑐᓕᕐᓯᒪᓪᓗᓂ ᔮᓄᐊᕆ 2014-ᒥ, ᐱᔪᓐᓇᕐᑎᑦᑎᕗᖅ ᒪᒃᑯᒃᑐᓂᒃ ᐊᑐᐃᓐᓇᓕᕐᑐᒃᑯᑦ ᑲᒪᒋᔭᐅᓯᒪᔪᑦ 
ᐱᔪᓐᓇᕐᑎᑕᐅᓯᒪᕗᑦ ᐅᖓᕙᕆᐊᖅᓯᒪᔪᑎᒍᑦ ᐃᑲᔪᖅᑕᐅᓂᒃᑯᑦ ᐊᖏᖃᑎᒌᒍᑎᑎᒍᑦ ᐊᕐᕌᒍᖃᕐᑎᓪᓗᒋᑦ 19-ᓂᒃ.  
 
ᓇᓕᖅᑲᖓᓂ ᐃᓚᖓᓂ ᑭᖑᓪᓕᖅ ᒪᒃᐱᖅᑐᒐᕐᒥ ᑕᑯᒃᓴᐅᑎᑦᑎᒻᒪᑦ, ᐱᓕᕆᕕᒃ ᐱᓕᕆᖃᑎᖃᕐᓯᒪᓂᖓᓂᒃ ᓱᕈᓰᑦ 
ᒪᒃᑯᒃᑐᓪᓗ ᐃᓕᓯᒪᐃᓐᓇᓕᕐᑐᒃᑯᑦ ᑲᒪᒋᔭᐅᓯᒪᔪᑦ ᐃᓚᒋᔭᒥᓃᖏᓐᓇᕈᓐᓇᕐᓯᒪᕗᑦ, ᐃᓚᔮᒥᖕᓂ, ᐊᒻᒪᓗ/ᐅᕝᕙᓗ 
ᓄᓇᓕᖓᓂ. 

ᑎᑎᕋᐅᔭᖅᓯᒪᔪᖅ 6: ᓱᕈᓰᑦ ᒪᒃᑯᒃᑐᓪᓗ ᐊᑐᐃᓐᓇᓕᕐᑐᒃᑯᑦ ᑲᒪᒋᔭᐅᓯᒪᔪᑦ ᓄᓇᕗᒥ, ᐊᕐᕌᒍᖏᑦᑎᒍᑦ, ᒫᔨ 31, 2016 

ᓱᕈᓰᑦ ᒪᒃᑯᒃᑐᓪᓗ ᐱᔪᓐᓇᕐᓯᒪᔪᑦ ᐱᔨᑦᑎᕋᖅᑕᐅᓂᒃᑯᑦ ᐃᒡᓗᖃᕐᕕᒋᔭᖏᓐᓂ  
ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓ ᓱᕈᓯᒥᒃ ᐱᓯᒪᑦᑏᓐᓇᓂᕐᒧᑦ 
ᓴᐳᒻᒥᔭᐅᒋᐊᖃᕐᓯᒪᔪᑦ ᐃᑲᔪᖅᑕᐅᒋᐊᖃᕐᓯᒪᔪᓪᓘᓐᓃᑦ ᐃᓚᔮᖏᓐᓄᑦ ᓄᓇᓕᖓᑕᓗ ᐃᓗᐊᓂ. ᓇᐅᒃᑯᑦ 
ᐊᔪᕐᓇᖏᑦᑐᒃᑯᑦ, ᐱᓕᕆᕕᒃ ᓱᕈᓯᒥᒃ ᑲᒪᒋᔭᐅᑎᑦᑎᓕᕋᔭᕐᑐᖅ ᐃᓚᔮᖏᓐᓂ ᑎᒍᐊᓐᖑᐊᖃᕐᑎᑦᑎᓗᑎᒃ, ᐃᓚᔮᖏᓐᓂ 
ᐃᓚᒋᔭᐅᔪᖅ ᓱᕈᓯᒥᒃ ᑲᒪᓕᕐᓗᓂ, ᐅᕝᕙᓗ ᐊᑐᓚᐅᑲᑐᐃᓐᓇᕐᑐᑎᒍᑦ ᑎᒍᐊᓐᖑᐊᖃᕐᐸᒃᑐᑦ ᐊᖏᕐᕋᕆᔭᐅᔪᒦᓕᕐᓗᓂ, 
ᓄᓇᖅᑲᑎᖓᓂᑦ ᖃᐅᔨᒪᔭᐅᑎᓪᓗᒍ ᓱᕈᓯᐅᑉ ᑲᒪᒋᔭᖃᖅᐸᖕᓂᖓᒍᑦ ᓱᕈᓯᒧᑦ. ᑕᒪᓐᓇ ᐊᔪᕐᓇᕌᖓᑦ, ᐱᓕᕆᕕᒃ 
ᖃᐅᔨᒋᐊᕋᓱᒃᑲᔭᕐᐳᖅ ᑎᒍᐊᓐᖑᐊᖃᕐᐸᒃᑐᑦ ᐊᖏᕐᕋᕆᔭᐅᔪᓂᒃ ᓱᕈᓯᐅᑉ ᓄᓇᓕᒋᔭᖓᓂ.  
 
ᑎᑎᕋᐅᔭᖅᓯᒪᔪᖅ 7 ᓇᓗᓇᐃᔭᐃᕗᖅ ᓱᕈᓰᑦ ᐱᔪᓐᓇᕐᓯᓯᒪᔪᑦ ᐱᔨᑦᑎᕋᖅᑕᐅᓂᕐᒧᑦ ᐱᒋᐊᕐᓗᓂ ᒫᔨ 31, 2016. 408-
ᖑᔪᓂᑦ ᓱᕈᓰᑦ ᒪᒃᑯᒃᑐᓪᓗ ᐃᑲᔪᖅᑕᐅᓯᒪᔪᑦ ᐱᓕᕆᕕᒻᒧᑦ, 347 (85%) ᐱᓯᒪᕗᑦ ᐱᔨᑦᑎᕋᖅᑕᐅᓪᓗᑎᒃ 
ᐊᕕᒃᑐᕐᓯᒪᓂᐊᑕ ᐃᓗᐊᓂ. ᐊᕝᕙᓪᓗᐊᖏᑦ ᓱᕈᓰᑦ ᒪᒃᑯᒃᑐᓪᓗ ᐱᓯᒪᔪᑦ ᐱᔨᑦᑎᕋᖅᑕᐅᓂᕐᒧᑦ ᐊᕕᒃᑐᕐᓯᒪᓂᐊᑕ 
ᐃᓗᐊᓂ (56%) ᐃᓚᒋᔭᒦᖏᓐᓇᕐᓯᒪᕗᑦ ᐃᓚᔮᒥᖕᓂᓪᓘᓐᓃᑦ. ᐱᓕᕆᕕᒃ ᐱᓕᕆᐊᒃᓴᖃᕐᑎᑕᐅᒍᓗᐊᕐᑎᓪᓗᒍ 
ᓴᐳᒻᒥᑦᑎᓂᕐᒧᑦ ᓱᕈᓯᓂᒃ ᒪᒃᑯᒃᑐᓂᓪᓗ ᐊᑦᑕᕐᓇᕐᑐᒦᑦᑐᑦ ᓴᐳᒻᒥᔭᐅᔭᕆᐊᖃᕐᓯᒪᔪᓪᓘᓐᓃᑦ, ᓱᕈᓯᓄᑦ ᐃᓚᒋᓄᓪᓗ 
ᐱᔨᑦᑎᕋᓂᕐᒧᑦ ᐱᖁᔭᖅ ᐱᔪᓐᓇᕐᑎᑦᑎᕗᖅ ᐱᓕᕆᖃᑎᒋᔭᐅᒃᑲᓐᓂᕈᓐᓇᕐᓗᑎᒃ ᐊᓯᔾᔨᖅᑕᕈᓐᓇᕐᓗᓂᓗ 
ᐱᓕᕆᖃᑎᒋᔭᐅᓗᑎᒃ ᐃᓚᒌᖑᔪᑦ ᓱᕈᓰᑦ ᒪᒃᑯᒃᑐᓪᓗ ᓴᐳᒻᒥᔭᐅᑦᑎᐊᖁᓪᓗᒋᑦ ᐃᓚᒋᔭᖏᓐᓂ ᐃᓚᔮᖏᓐᓂᓘᓐᓃᑦ.   
 
ᑎᑎᕋᐅᔭᖅᓯᒪᔪᒥ ᑕᑯᒃᓴᐅᑎᑦᑎᕗᖅ 61 ᓱᕈᓰᑦ ᒪᒃᑯᒃᑐᓪᓗ, ᐅᕝᕙᓗ 15% ᑖᒃᑯᓇᓂᓕᒫᖅ ᓱᕈᓰᑦ ᒪᒃᑯᒃᑐᓪᓗ 
ᐃᑲᔪᖅᑕᐅᓯᒪᔪᑦ ᐱᓕᕆᕕᒻᒧᑦ, ᐱᔨᑦᑎᕋᖅᑕᐅᓯᒪᕗᑦ ᐊᕕᒃᑐᕐᓯᒪᓂᐊᑕ ᓯᓚᑖᓂ ᐊᔾᔨᒌᖏᑦᑐᑦ ᐱᔾᔪᑎᓄᑦ 
ᐃᓚᒋᔭᐅᓪᓗᓂ ᐱᒻᒪᕆᐅᔪᑎᒍᑦ ᐃᓕᖅᑯᓯᖃᕐᓯᒪᓂᖏᓐᓄᑦ ᐃᓱᒪᒃᑯᑦ ᐱᒡᒐᕈᑎᖃᕐᓯᒪᔪᑦ, ᐊᒻᒪᓗ/ᐅᕝᕙᓗ 
ᐋᓐᓂᐊᖅᑐᓕᕆᓂᒃᑯᑦ ᐱᔾᔪᑎᖃᕐᓯᒪᔪᑦ. ᐱᓕᕆᕕᒃ ᐃᓕᓴᖅᓯᕗᖅ ᐱᒻᒪᕆᐅᓂᖓᓂᒃ ᐱᓕᕆᖃᑎᖃᓂᕐᒧᑦ 
ᐊᐅᓪᓚᖅᑎᑕᐅᓗᑎᒃ ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᐊᕕᒃᑐᕐᓯᒪᓂᐊᑕ ᓯᓚᑖᓂᑦ, ᓇᐅᒃᑯᑦ ᐊᔪᕐᓇᖏᑦᑐᒃᑯᑦ.  

ᑎᑎᕋᐅᔭᕐᓯᒪᔪᖅ 7: ᓱᕈᓰᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ, ᐊᕕᒃᑐᕐᓯᒪᓂᐊᑕ ᐃᓗᐊᓂ ᓯᓚᑖᓂᓗ, ᒫᔾᔨ 31, 2016 

 

 

ᐊᕕᒃᑐᕐᓯᒪᓂᐊᑕ ᐃᓗᐊᓂ ᓇᔪᕐᕕᐅᕙᒃᑐᒥ ᑲᒪᒋᔭᐅᔪᑦ (ᑲᑎᓐᖓᐅᕐᑐᓄᑦ ᐊᖏᕐᕋᕆᔭᐅᔪᑦ)  
ᑎᑎᕋᐅᔭᖅᓯᒪᔪᖅ 7-ᒥ ᐆᒃᑐᕋᕐᓂᖃᕐᐳᖅ, 15 ᓱᕈᓰᑦ ᒪᒃᑯᒃᑐᓪᓗ ᑲᑎᓐᖓᐅᕐᑐᑦ ᐊᖏᕐᕋᕆᔭᐅᔪᓃᓯᒪᕗᑦ 
ᐊᕕᒃᑐᕐᓯᒪᓂᐊᑕ ᐃᓗᐊᓂ. ᑲᑎᓐᖓᐅᕐᑐᓄᑦ ᐊᖏᕐᕋᕆᔭᐅᕙᒃᑐᑦ ᐃᓂᖃᕐᑎᑦᑎᕙᒃᐳᑦ ᐃᑲᔪᖅᓱᐃᓪᓗᑎᓪᓗ ᓱᕈᓯᓂᒃ 
ᒪᒃᑯᒃᑐᓂᓪᓗ ᑲᒪᒋᔭᐅᒃᑲᓐᓂᕆᐊᖃᕐᑐᑎᒍᑦ ᐱᑕᖃᕐᑎᑦᑎᕙᒃᐳᖅ ᐃᓚᒌᓂ ᐅᕝᕙᓗ ᑎᒍᐊᓐᖑᐊᖃᕐᐳᑦ ᐃᓚᒌᓂ. 
ᓇᓗᓇᐃᔭᐅᑎ ᐊᑖᓃᑦᑐᒥ ᐆᒃᑐᕋᕐᓂᖃᕐᐳᖅ, ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᖅᑏᑦ ᐱᑕᖃᕐᑎᑦᑎᓯᒪᓪᓗᑎᒃ 
$3,615,054.03-ᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2015/16 3 ᑲᑎᓐᖓᕙᒃᑐᑦ ᐊᖏᕐᕋᕆᔭᐅᔪᓄᑦ ᓄᓇᕗᒥ. ᑖᓐᓇ 
ᑮᓇᐅᔭᖃᕐᑎᑕᐅᓂᖅ ᐱᔪᓐᓇᕐᑎᑦᑎᕗᖅ ᓱᕈᓯᓄᑦ ᒪᒃᑯᒃᑐᓂᓪᓗ ᐊᕕᒃᑐᕐᓯᒪᓂᐊᑕ ᐃᓗᐊᓃᖏᓐᓇᕐᓗᑎᒃ ᐱᔭᕆᐊᓕᖏᑦ 
ᐊᑐᓕᕐᑎᑕᐅᑎᓪᓗᒋᑦ.  

ᓇᓗᓇᐃᔭᐅᑎ 2: ᓱᕈᓰᑦ ᒪᒃᑯᒃᑐᓪᓗ ᑲᑎᓐᖓᐅᕐᑐᑦ ᐊᖏᕐᕋᕆᔭᐅᔪᓃᓯᒪᔪᑦ, ᑲᑎᓐᖓᐅᕐᑐᑦ ᐊᖏᕐᕋᕆᔭᐅᔪᒥ, ᒫᔨ 31, 
2016 

ᐱᓕᕆᕕᐅᑉ ᐊᑎᖓ ᓇᓂ ᐃᒡᓖᑦ ᑮᓇᐅᔭᖃᕐᑎᑕᐅᓂᒃᑯᑦ 
ᑐᓂᐅᖅᑲᖅᑕᐅᓯᒪᔪᑦ (15/16) 

ᓇᔭ ᐃᓴᐱᐅᓪ ᐊᖏᕐᕋᖅ ᐃᒡᓗᓕᒑᕐᔪᒃ 10  $2,231,775.03 
ᐃᓚᒌᑐᒍᑦ ᑲᑎᓐᖓᐅᕐᑐᑦ 
ᐊᖏᕐᕋᖓᑦ ᐃᖃᓗᐃᑦ 6  $584,331  

4-D ᐅᐊᖕᓇᖓᓂ (ᐊᑦᓛᓐᑎᒃ 
ᒪᒃᑯᒃᑐᓄᑦ ᐱᔨᑦᑎᕋᖅᑏᑦ) ᐃᖃᓗᒃᑑᑦᑎᐊᖅ 6  $798,948  

ᑲᑎᓕᒫᕐᓗᒋᑦ   22  $3,615,054.03  

ᐊᕕᒃᑐᕐᓯᒪᓂᐊᑕ ᓯᓚᑖᓂ ᐸᖅᑭᔭᐅᔭᕆᐊᖃᕐᓂᒃᑯᑦ ᑲᒪᒋᔭᐅᓯᒪᔪᑦ   
ᐊᕕᒃᑐᕐᓯᒪᓂᐊᑕ ᓯᓚᑖᓂ ᐊᖏᕐᕋᕆᔭᐅᔪᓂ ᑲᒪᒋᔭᐅᔭᕆᐊᖃᑐᐃᓐᓇᕆᐊᖃᕐᐳᑦ ᓱᕈᓰᑦ ᒪᒃᑯᒃᑐᓪᓗ 
ᐊᑐᐃᓐᓇᖃᕆᐊᖃᕐᑐᑦ ᓈᒻᒪᒃᓯᓕᕐᓯᒪᔪᑎᒍᑦ ᐱᔨᑦᑎᕋᕈᑎᓄᑦ ᓲᕐᓗ ᓱᕈᓯᓄᑦ ᐃᓱᒪᓕᕆᔩᑦ, ᐃᓕᖅᑯᓯᖏᓐᓄᑦ 
ᖃᐅᔨᒪᔨᑕᓄᑦ, ᐊᒻᒪᓗ/ᐅᕝᕙᓗ ᖁᐊᖅᓵᕐᓯᒪᓂᒃᑯᑦ ᐊᒻᒪᓗ ᐅᐃᕆᓯᒪᓂᕐᒧᑦ ᖃᐅᔨᒪᔨᑕᐅᔪᓂᑦ. ᑖᒃᑯᐊ ᐱᔨᑦᑎᕋᕈᑏᑦ 
ᐱᓕᕆᔾᔪᑕᐅᔭᕆᐊᖃᕐᐳᑦ ᑎᒥᒃᑯᑦ ᓄᓕᐊᕐᓂᒃᑯᓪᓘᓐᓃᑦ ᐱᓂᕐᓗᒃᑕᐅᓯᒪᔪᓄᑦ ᐅᕝᕙᓗ ᐃᓱᒪᒃᑯᑦ ᖁᐊᖅᓵᓕᕐᓯᒪᔪᑦ; 
ᓇᓗᓇᕐᑐᒃᑯᑦ ᐃᓱᒪᓕᕆᓂᒃᑯᑦ ᐃᓗᓯᕐᓗᓪᓗᑎᒃ, ᐱᒻᒪᕆᐅᔪᑎᒍᑦ ᐃᓕᖅᑯᓯᖓᓄᑦ ᐱᔾᔪᑎᒃᓴᖃᕐᓯᒪᔪᑦ; ᐊᒻᒪᓗ/ᐅᕝᕙᓗ 
ᐋᓐᓂᐊᖅᑐᓕᕆᓂᒃᑯᑦ ᐱᔾᔪᑎᒃᓴᖃᓕᕐᓯᒪᔪᑦ ᓲᕐᓗ ᓇᔾᔨᐊᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᐃᔭᐅᓯᒪᔪᑦ. 
  
ᐱᓕᕆᕕᐊ ᐱᔨᑦᑎᕋᕐᓂᒃᑯᑦ ᐊᖏᖃᑎᒌᒍᑎᖃᕐᓯᒪᕗᖅ ᐱᓕᕆᕕᐅᔪᓂᒃ (ᐊᑑᑎᒋᓐᖑᐊᕐᓗᒍ, ᑲᑎᓐᖓᐅᕐᑐᓄᑦ 
ᐊᖏᕐᕋᕆᔭᐅᔪᑦ, ᓈᒻᒪᒃᓯᓕᕐᓯᒪᔪᑎᒍᑦ ᐸᖅᑭᔭᐅᒋᐊᓕᖕᓄᑦ ᐊᖏᕐᕋᕆᔭᐅᔪᑦ, ᐋᓐᓂᐊᕖᑦ) ᐃᐅᓪᐴᑕᒥ, ᓴᔅᑳᑐᐊᓐᒥ 
ᐊᓐᑎᐅᕆᐅᒥᓗ.  ᑖᒃᑯᐊ ᐱᓕᕆᕕᐅᔪᑦ ᐊᒻᒪᓗ ᐃᑲᔪᖅᑕᐅᒋᐊᓕᐅᑉ ᑲᒪᒋᔭᐅᒋᐊᖃᕐᓂᖓ ᑲᒪᒋᔭᐅᖁᓪᓗᒋᑦ, 
ᐱᓕᕆᕕᒃ ᐊᑕᖏᐅᒪᔪᑎᒍᑦ ᕿᒥᕐᕈᓂᖃᖃᑦᑕᕐᐳᖅ ᐊᕕᒃᑐᕐᓯᒪᓂᐊᑕ ᓯᓚᑖᓃᑦᑐᒥ ᓇᔪᕐᕕᐅᕙᒃᑐᑦ 
ᐸᖅᑭᔭᐅᕝᕕᐅᕙᒃᑐᓂᒃ ᐊᕐᕌᒍᑕᒫᑎᒍᑦ. ᐃᓚᓕᐅᑎᓗᒍ, ᐃᓄᓕᕆᔨᒃᑯᑦ ᐃᑲᔪᕆᐊᓕᖏᑕ ᐊᖏᕐᕋᖏᓐᓂ ᓄᓇᓕᐅᔪᓂ 
ᖃᐅᔨᓴᖅᐸᓪᓕᐊᖃᑦᑕᕐᐳᑦ ᐃᑲᔪᕆᐊᓕᖏᑕ ᐱᕙᓪᓕᐊᓂᕆᔭᖓᓂᒃ ᖃᓄᐃᖏᑦᑎᐊᕋᓗᐊᕐᒪᖔᑕᓗ 
ᖃᐅᔨᒋᐊᕐᕕᐅᒐᔪᓪᓗᑎᒃ ᑎᓴᒪᑦ ᑕᖅᑭᑕᒫᑎᒍᓪᓗ ᕿᒥᕐᕈᔭᐅᓪᓗᑎᒃ ᐃᒻᒥᒃᑰᕐᑐᑎᒍᑦ ᐸᖅᑭᔭᐅᓂᕐᒧᑦ ᐸᕐᓇᐅᑎᓂᒃ.   
 
ᓱᕈᓯᖅ ᒪᒃᑯᒃᑐᕐᓘᓐᓃᑦ ᐊᕕᒃᑐᕐᓯᒪᓂᐊᑕ ᓯᓚᑖᓄᐊᖅᑕᐅᓚᐅᕐᑎᓐᓇᒍ, ᓯᕗᓂᐊᒍᑦ ᐃᓂᖃᓕᕐᑎᑦᑎᓂᕐᒧᑦ ᕿᒥᕐᕈᓂᕐᒥᒃ 
ᑲᑎᒪᔨᕋᓛᑦ (PPRC) ᑲᑎᖃᑎᖃᖃᑦᑕᕐᐳᑦ ᐃᖅᑲᓇᐃᔭᖅᑎᒥᒃ ᐊᓯᖏᓐᓂᓪᓗ ᐱᖃᑕᐅᓯᒪᔪᓂᒃ ᐅᖃᐅᓯᖃᕐᓗᑎᒃ 
ᑕᒪᕐᒥᒃ ᑲᒪᒋᔭᐅᓂᒃᑯᑦ ᓂᕈᐊᒐᒃᓴᐅᔪᓂᒃ ᓱᕈᓯᒧᑦ ᒪᒃᑯᒃᑐᒧᓪᓘᓐᓃᑦ ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᓯᒪᔪᓂᒃ. ᓯᕗᓂᐊᒍᑦ 
ᐃᓂᖃᓕᕐᑎᑦᑎᓂᕐᒧᑦ ᕿᒥᕐᕈᓂᕐᒥᒃ ᑲᑎᒪᔨᕋᓛᓃᑦᑐᑦ ᐱᓕᕆᕕᐊ ᐃᓚᒌᓄᑦ ᐱᔨᑦᑎᕋᓂᕐᒧᑦ ᐃᖅᑲᓇᐃᔭᖅᑎ, ᐊᓯᖓ 
ᐱᔨᑦᑎᕋᕈᑎᓄᑦ ᐱᑕᖃᕐᑎᑦᑎᔨᓪᓗᐊᑕᐅᔪᑦ (ᐊᑑᑎᒋᓐᖑᐊᕐᓗᒍ, ᐃᓱᒪᓕᕆᔨ, ᐃᓕᓐᓂᐊᕐᕕᒻᒥ ᐃᑲᔪᖅᑎ, ᐸᓖᓯᒃᑯᑦ, 
ᐊᓯᖏᓪᓗ), ᐊᒻᒪ ᐃᓚᒋᔭᐅᔪᑦ ᓇᐅᒃᑯᑦ ᐊᔪᕐᓇᖏᑉᐸᑦ. ᓯᕗᓂᐊᒍᑦ ᐃᓂᖃᓕᕐᑎᑦᑎᓂᕐᒧᑦ ᕿᒥᕐᕈᓂᕐᒥᒃ ᑲᑎᒪᔨᕋᓛᑦ 
ᑲᒪᒋᔭᒃᓴᖃᕐᐳᑦ ᖃᐅᔨᓴᕐᓗᑎᒃ ᑕᒪᕐᒥᒃ ᓂᕈᐊᒐᒃᓴᐅᔪᑦ ᐃᓱᒪᒃᓴᕐᓯᐅᕈᑕᐅᓯᒪᓗᑎᒃ ᓯᕗᓂᑐᖃᖓᒍᑦ ᐃᑲᔪᖅᑕᐅᒋᐊᓕᒃ 
ᐊᕕᒃᑐᕐᓯᒪᓂᐊᓂ ᐊᐅᓪᓚᓕᕐᑎᓪᓗᒍ. ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2015/16, 72 ᓯᕗᓂᐊᒍᑦ ᐃᓂᖃᓕᕐᑎᑦᑎᓂᕐᒧᑦ 
ᕿᒥᕐᕈᓂᕐᒥᒃ ᑲᑎᒪᔨᕋᓛᑦ ᑲᑎᒪᓂᖏᑦ ᐱᓕᕆᐊᖑᓯᒪᕗᑦ.  

ᐊᓯᖏᓐᓂ ᐱᓕᕆᓂᐅᔪᑦ ᐱᔨᑦᑎᕋᓂᕐᒧᑦ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᑎᒍᑦ 

ᐃᓐᓇᕐᓄᑦ ᐃᑲᔪᖅᓱᐃᓂᒃᑯᑦ ᓇᔪᕐᕕᐅᔪᒥᓗ ᐸᖅᑭᔭᐅᓪᓗᑎᒃ  
ᐱᒋᐊᕐᓗᓂ ᒫᔨ 31, 2016, ᐱᓕᕆᕕᐊ ᐃᓚᒌᓄᑦ ᐱᔨᑦᑎᕋᖅᑎᒃᑯᑦ ᐃᑲᔪᖅᓱᐃᓯᒪᕗᑦ 218 ᐃᓐᓇᕐᓂᒃ. ᑖᒃᑯᓇᓂ 
ᐃᓐᓇᐅᔪᓂ, 91 ᐱᓯᒪᕗᑦ ᐱᔨᑦᑎᕋᖅᑕᐅᓂᕐᒧᑦ ᐊᕕᒃᑐᕐᓯᒪᓂᐊᑕ ᐃᓗᐊᓂ.  ᑕᒪᓐᓇ ᐱᐅᓯᖅ ᐱᔨᑦᑎᕋᓂᕐᒧᑦ 
ᐃᓚᓕᐅᔾᔨᓯᒪᕗᖅ ᖃᐅᑕᒫᑦ ᐃᑲᔪᖅᓱᐃᓗᑎᒃ ᐃᓄᓕᕆᔨᒃᑯᑦ ᐃᓐᓇᕐᓄᑦ ᐊᒻᒪᓗ/ᐅᕝᕙᓗ ᐃᓚᒋᔭᖏᓐᓂᒃ, 
ᐃᓚᒋᔭᐅᓪᓗᓂ ᑭᓯᐊᓂ ᑭᒡᓕᖃᕐᑎᑕᐅᓇᓂ: ᐃᑲᔪᕐᓂᖅ, ᑲᒪᒋᔭᐅᓂᖅ, ᐊᖏᕐᕋᒥ ᐃᑲᔪᖅᑕᐅᓂᖅ, ᐊᒻᒪᓗ/ᐅᕝᕙᓗ 

ᐋᖓᔮᕐᓇᖅᑐᓄᑦ ᐃᒥᐊᓗᒻᒨᓪᓘᓐᓃᑦ ᒪᒥᓴᕐᕕᖕᓂ. ᐱᓕᕆᕕᒃ ᑮᓇᐅᔭᖃᕐᑎᑦᑎᕙᒃᑭᕗᖅ ᐃᓐᓇᕐᓄᑦ ᐸᖅᑭᔭᐅᒋᐊᓕᖕᓄᑦ 
ᐱᓕᕆᕕᒻᒦᓯᒪᔪᑦ ᐊᕕᒃᑐᕐᓯᒪᓂᐊᑕ ᐃᓗᐊᓂ ᐊᒻᒪᓗ ᐊᕕᒃᑐᕐᓯᒪᓂᐊᑕ ᓯᓚᑖᓂᑦ.  

ᐊᕕᒃᑐᕐᓯᒪᓂᐊᑕ ᐃᓗᐊᓂ ᓇᔪᕐᕕᐅᔪᓂ ᐸᖅᑭᔭᐅᓂᖅ   
ᐊᕕᒃᑐᕐᓯᒪᓂᐊᑕ ᐃᓗᐊᓂ ᐸᖅᑭᔭᐅᓂᕐᒧᑦ ᐱᓕᕆᕖᑦ ᐃᓚᓕᐅᔾᔨᓯᒪᕗᖅ ᑲᑎᓐᖓᐅᕐᑐᓄᑦ ᐊᖏᕐᕋᕆᔭᐅᔪᑦ, 
ᐃᑲᔪᖅᓱᖅᑕᐅᔪᑎᒍᑦ ᓇᖕᒥᓂᖅ ᐃᒡᓗᒋᔭᐅᔪᓂ, ᐊᒻᒪᓗ ᐃᓚᒌᓄᑦ ᐸᖅᑭᔭᐅᔪᓄᑦ ᐊᖏᕐᕋᕆᔭᐅᔪᓂ. ᓇᓖᕌᓂᒃᑯᑦ 
ᐃᓚᒌᓄᑦ ᐸᖅᑭᔭᐅᓂᒃᑯᑦ ᐊᖏᕐᕋᕆᔭᐅᔪᑦ ᐱᔪᓐᓇᕐᑎᑦᑎᕗᖅ ᐃᓐᓇᕐᓂᒃ, 19 ᐊᕐᕌᒍᓖᑦ ᐅᖓᑎᐊᓃᑦᑐᓄᑦ ᐊᒻᒪᓗ 
ᐱᓕᕆᕕᒃᑯᑦ ᐃᑲᔪᖅᑕᐅᓪᓗᑎᒃ ᐸᖅᑭᔭᐅᓂᒃᑯᑦ ᐱᓯᒪᔭᐅᓂᒃᑯᓪᓗ ᐱᖁᔭᑎᒍᑦ, ᓇᔪᐃᓐᓇᕈᓐᓇᖁᓪᓗᒋᑦ ᓄᓇᕗᒥ 
ᐃᓚᒋᔭᒥᓃᓪᓗᑎᒃ ᐊᕕᒃᑐᕐᓯᒪᓂᐊᑕ ᓯᓚᑖᓄᐊᓐᖏᖔᕐᑕᐅᓗᑎᒃ.  
 
ᓇᓗᓇᐃᔭᐅᑎ 3-ᒥ ᐊᑖᓂ ᑕᑯᒃᓴᐅᑎᑦᑎᕗᖅ ᓇᔪᕐᕕᐅᔪᓂ ᐸᖅᑭᔭᐅᕖᑦ ᓄᓇᕗᒥ ᑮᓇᐅᔭᖃᕐᑎᑕᐅᓯᒪᕗᑦ ᐃᓚᒌᓄᑦ 
ᐱᔨᑦᑎᕋᓂᕐᒧᑦ ᐱᓕᕆᕕᖓᓂ. ᐃᓐᓇᐃᑦ ᓇᔪᕐᓯᒪᔪᑦ ᓇᔪᕐᕕᐅᔪᒥ ᐸᖅᑭᔭᐅᕕᖕᓂ ᐊᑐᐃᓐᓇᖃᕈᓐᓇᕐᐳᑦ 
ᐱᖅᑯᓯᑎᒎᕐᑐᒥᒃ ᐱᓕᕆᐊᒧᑦ ᐊᒻᒪᓗ ᐱᕕᒃᓴᐅᔪᓐᓇᕋᔭᕐᑐᓂᒃ ᐃᓚᐅᔪᓐᓇᕐᓗᑎᒃ ᓄᓇᓕᖕᓂ ᐱᖅᑯᓯᑎᒍᓪᓗ 
ᖃᓄᐃᓕᐅᕐᓂᐅᔪᓄᑦ.   

ᓇᓗᓇᐃᔭᐅᑎ 3: ᐃᓐᓇᕐᓄᑦ ᓇᔪᕐᕕᐅᔪᓄᑦ ᐸᖅᑭᔭᐅᕖᑦ ᓄᓇᕗᒥ, ᒫᔨ 31, 2016 
 
 
 
 
 
 
 
 
 

ᐊᕕᒃᑐᕐᓯᒪᓂᐊᑕ ᓯᓚᑖᓂ ᐸᖅᑭᔭᐅᔭᕆᐊᖃᕐᓂᒃᑯᑦ ᑲᒪᒋᔭᐅᓯᒪᔪᑦ   
ᐱᒋᐊᕐᓗᓂ ᒫᔨ 31, 2016, ᐱᓕᕆᕕᒃ ᐃᑲᔪᖅᓱᐃᓯᒪᕗᖅ 127 ᐃᓐᓇᕐᓂᒃ ᐊᕕᒃᑐᕐᓯᒪᓂᐊᑕ ᓯᓚᑖᓃᑦᑐᓄᑦ 
ᑲᑎᓐᖓᐅᕐᑐᑦ ᐊᖏᕐᕋᕆᔭᐅᔪᓂ, ᐋᓐᓂᐊᕕᖕᓂ, ᐊᒻᒪᓗ ᓈᒻᒪᒃᓯᒪᓕᕐᓯᒪᔪᑎᒍᑦ ᐸᖅᑭᔭᐅᓂᒃᑯᑦ ᐊᖏᕐᕋᕆᔭᐅᔪᓂᒃ. 
ᑐᓐᖓᓂᖃᕐᑐᖅ ᑎᑎᕋᐅᔭᖅᓯᒪᔪᖅ ᐊᑖᓂ, ᐊᕝᕙᐅᑉ ᐅᖓᑎᓪᓗᐊᖓᓂ (58%) ᐃᓐᓇᐃᑦ ᐱᓕᕆᕕᐅᑉ 
ᐃᑲᔪᖅᓱᕐᓯᒪᔭᖏᑦ ᐱᔨᑦᑎᕋᖅᑕᐅᓯᒪᕗᑦ ᐊᕕᒃᑐᕐᓯᒪᓂᐊᑕ ᓯᓚᑖᓂᑦᑐᑦ. ᓄᓇᕗᒥ ᐃᓂᖃᕐᑎᑦᑎᔪᓐᓇᖏᓐᓂᖓᓄᑦ 
ᐅᕝᕙᓗ ᓄᓇᓖᑦ ᐊᑐᖅᐸᒃᑕᖏᓐᓂᒃ ᐱᑕᖃᖏᒻᒪᑕ ᐊᐅᓚᔪᓐᓇᖁᓪᓗᒋᑦ, ᐱᓕᕆᕕᒃ ᑐᓐᖓᒋᔭᖃᕆᐊᖃᕐᐳᖅ 
ᐊᕕᒃᑐᕐᓯᒪᓂᐊᑕ ᓯᓚᑖᓃᑦᑐᑦ ᓇᔪᕐᕕᐅᔪᑦ ᐸᖅᑭᔭᐅᕕᖕᓂᒃ ᓄᓇᕗᒻᒥᐅᑦ ᓈᒻᒪᒃᓯᓕᕐᓯᒪᔪᑎᒍᑦ ᑲᒪᒋᔭᐅᒋᐊᓕᖕᓄᑦ, 
ᑲᔪᓰᓐᓇᖅᑐᒃᑯᑦ ᐃᓅᓕᓴᕐᓂᒃᑯᑦ ᐃᑲᔪᕐᓂᕐᓴᐅᔪᓄᐊᖅᑕᐅᓯᒪᔪᑦ, ᑲᒪᒋᔭᐅᓗᑎᒃ ᐃᓱᒪᓕᕆᓂᒃᑯᑦ, ᐅᕝᕙᓘᓐᓃᑦ 
ᐃᓱᒪᓕᕆᔭᐅᖏᓐᓇᕆᐊᖃᕐᓂᒃᑯᑦ ᐱᔨᑦᑎᕋᖅᑕᐅᒋᐊᓕᖕᓄᑦ. ᐱᓕᕆᕕᒃ ᐱᓕᕆᐊᖃᕐᐳᖅ ᐊᑦᑎᒃᓯᒋᐊᖅᑕᐅᓗᓂ 
ᐃᓐᓇᐃᑦ ᐃᑲᔪᖅᑕᐅᒋᐊᖃᕐᐸᒃᑐᑦ ᐊᕕᒃᑐᕐᓯᒪᓂᐊᑕ ᓯᓚᑖᓅᕐᑕᐅᓯᒪᕙᒃᑐᓂᒃ ᓇᓖᕌᕐᓂᒃᑯᑦ ᐃᓚᒌᓄᑦ ᐸᖅᑭᔭᐅᔪᓂᒃ 
ᐊᖏᕐᕋᐅᔪᓂ.  
  

ᐱᓕᕆᕕᐅᑉ ᐊᑎᖓ ᐃᒡᓖᑦ ᑮᓇᐅᔭᖃᕐᑎᑕᐅᓂᒃᑯᑦ 
ᑐᓂᐅᖅᑲᖅᑕᐅᓯᒪᔪᑦ (15/16) 

ᓇᔭ ᐃᓴᐱᐅᓪ ᐊᖏᕐᕋᖅ (ᐃᒡᓗᓕᒑᕐᔪᒃ) 10 $2,231,775.03 
ᐃᕕᒃ ᐃᓐᓇᕐᓄᑦ ᑲᑎᓐᖓᐅᕐᑐᑦ ᐊᖏᕐᕋᖅ (ᐃᖃᓗᐃᑦ) 8 $590,358 
ᑲᖏᖠᓂᕐᒥ ᐃᓐᓇᕐᓄᑦ ᑲᑎᓐᖓᐅᕐᑐᑦ ᐊᖏᕐᕋᖅ 7 $804,366.64 
ᑲᖏᖅᖠᓂᖅ ᕼᐊᒻᓚᒃᑯᖏᑦ ᐃᑲᔪᖅᓱᖅᑕᐅᔪᑎᒍᑦ 
ᐃᒻᒥᒃᑰᕐᑐᑎᒍᑦ ᐃᒡᓗᖃᕐᑐᓄᑦ (ᑲᖏᖅᖠᓂᖅ)  

8 $605,941.30 

ᓇᓖᕌᖅᑐᑎᒍᑦ ᐃᓚᒌᓄᑦ ᐸᖅᑭᔭᐅᔪᑦ ᐊᖏᕐᕋᐅᔪᓂ 
(ᐊᔾᔨᒌᖏᑦᑐᑦ ᓄᓇᓖᑦ) 6 

ᑎᒍᐊᓐᖑᐊᖑᓂᖓᒍᑦ-
ᐸᖅᑭᔭᐅᔪᑦ ᖃᐅᑕᒫᑎᒍᑦ 
ᐊᑭᓕᖅᑕᐅᕙᒃᑐᑦ 

17  



ᑎᑎᕋᐅᔭᕐᓯᒪᔪᖅ 8: ᐃᓐᓇᐃᑦ ᐱᔨᑦᑎᕋᖅᑕᐅᔪᑦ ᐊᕕᒃᑐᖅᓯᒪᓂᐊᑕ ᐃᓗᐊᓂ ᓯᓚᑖᓂᓗ, ᒫᔨ 31, 2016 
 

 

 

 

 

 

 
 

ᐃᓄᑐᖃᒃᑯᕕᖕᓂ  
ᐱᓕᕆᕕᒃ ᑮᓇᐅᔭᖃᕐᑎᑦᑎᓯᒪᕗᖅ 3 ᐃᓄᑐᖃᒃᑯᕕᖕᓂᒃ ᓄᓇᕗᒥ.  ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2015/16, 
ᐱᓕᕆᕕᒃ ᐃᑲᔪᖅᓱᐃᓯᒪᕗᖅ ᑲᑎᓕᒫᕐᓗᒍ 28 ᐃᓄᑐᖃᓂᒃ ᐃᓄᑐᖃᒃᑯᕕᖕᓂ. ᓇᓗᓇᐃᔭᐅᑎ 4 ᑭᖑᓪᓕᖅ 
ᒪᒃᐱᖅᑐᒐᕐᒥ ᓇᓗᓇᐃᔭᐃᕗᖅ ᐱᓕᕆᕕᐅᑉ ᑮᓇᐅᔭᖃᕐᑎᑦᑎᓂᖓ 3 ᐃᓄᑐᖃᒃᑯᕕᖕᓂ.  
 

ᓇᓗᓇᐃᔭᐅᑎ 4: ᐃᓄᑐᖃᒃᑯᕖᑦ ᓄᓇᕗᒥ, ᒫᔨ 31, 2016 
 

 

 

 

ᐃᓚᒌᓄᑦ ᐱᔨᑦᑎᕋᓂᕐᒧᑦ ᐱᓕᕆᕕᐊ ᐱᓕᕆᖃᑎᖃᑦᑎᐊᖃᑦᑕᕐᐳᖅ ᐋᓐᓂᐊᖅᑐᓕᕆᔨᒃᑯᓐᓂᒃ ᐋᖅᑭᒃᓱᐃᖃᑎᖃᕐᓗᑎᒃ 
ᐊᕕᒃᑐᕐᓯᒪᓂᐊᑕ ᓯᓚᑖᓄᑦ ᑲᒪᒋᔭᐅᒋᐊᓖᑦ ᐃᓄᑐᖃᓂᒃ, ᓇᓗᓇᕐᑐᒃᑯᑦ ᑲᒪᒋᔭᐅᔭᕆᐊᖃᓕᕐᓯᒪᔪᑦ, 
ᐊᕕᒃᑐᕐᓯᒪᓂᐊᓂᓗ 3 ᐃᓄᑐᖃᒃᑯᕕᖏᓐᓂ ᑲᒪᒋᔭᐅᔪᓐᓇᐃᓪᓕᓯᒪᔪᑦ.  ᐃᓄᑐᖃᐃᑦ ᐸᖅᑭᔭᐅᒋᐊᓕᖕᓄᑦ 
ᐱᔨᑦᑎᕋᖅᑕᐅᔪᑦ ᐃᓚᒌᓄᑦ ᐱᔨᑦᑎᕋᓂᕐᒥᒃ ᐱᓕᕆᕕᖓᓂᑦ, ᓱᕈᓯᓄᑦ ᐃᓚᒌᓄᓪᓗ ᐱᓕᕆᕕᐊ ᑲᒪᒋᔭᖃᐃᓐᓇᓕᒑᕗᖅ 
ᐃᑲᔪᖅᑕᐅᒋᐊᓕᖕᓂᒃ ᐃᓚᒋᔭᖏᓐᓂᓪᓗ.  

ᐸᖅᑭᔭᐅᓂᕐᒧᑦ ᐱᔨᑦᑎᕋᕈᑎᑦ 
ᐸᖅᑭᓂᕐᒧᑦ ᐱᓯᒪᑦᑎᓂᕐᒧᓪᓗ ᐱᖁᔭᑎᒍᑦ, ᓄᓇᕗᒥ ᐃᖅᑲᖅᑐᐃᕕᓕᕆᔨᒃᑯᑦ ᑎᒃᑯᐊᖅᓯᔪᓐᓇᕐᐳᑦ ᐸᖅᑭᔨᐅᒐᔭᕐᑐᒥᒃ 
ᐃᓄᖕᒧᑦ ᐃᓱᒪᓕᐅᕆᔪᓐᓇᖏᑦᑐᒥᒃ ᐃᓱᒪᒋᓪᓗᒍ ᐋᓐᓂᐊᖅᑐᓕᕆᓂᒃᑯᑦ ᑲᒪᒋᔭᐅᓂᖅ, ᐃᒻᒥᒧᑦ ᑲᒪᒋᔭᐅᓂᖅ, 
ᑮᓇᐅᔭᓕᕆᓂᒃᑯᓪᓗ. ᐃᓚᒋᔭᐅᔪᑦ, ᐱᖃᓐᓇᕆᔭᐅᔪᑦ, ᐊᓯᖓᓘᓐᓃᑦ ᐃᓐᓇᖅ ᐃᓱᒫᓗᒍᑎᖃᕐᑐᖅ 
ᖃᓄᐃᖏᑦᑎᐊᕆᐊᖃᓂᕐᒧᑦ ᑐᒃᓯᕋᐅᑕᐅᓯᒪᒧᖅ ᑭᒡᒐᖅᑐᖅᑕᐅᓪᓗᓂ ᐃᓄᒃ ᐱᓇᓱᐊᕈᓐᓇᕐᐳᖅ ᐃᖅᑲᖅᑐᐃᕕᒃᑯᑦ 
ᐸᖅᑭᔭᐅᓂᕐᒧᑦ ᑎᓕᐅᕆᔾᔪᑎᒥᒃ.  ᐃᓚᒋᔭᐅᔪᖅ ᐊᓯᖓᓘᓐᓃᑦ ᐃᓐᓇᖅ ᐸᖅᑭᔨᐅᔪᓐᓇᕌᖓᑦ, ᐃᖅᑲᖅᑐᐃᕕᒃᑯᑦ 
ᑎᒃᑯᐊᕐᓯᒐᔭᕐᑐᑦ ᑭᒃᑯᑐᐃᓐᓇᕐᓄᑦ ᐸᖅᑭᔨᐅᔪᒥᒃ ᐃᓄᒃ ᑭᒡᒐᖅᑐᕐᑕᐅᖁᓪᓗᒍ. 

ᐱᓕᕆᕕᐅᑉ ᐊᑎᖓ ᐃᒡᓖᑦ ᑮᓇᐅᔭᖃᕐᑎᑕᐅᓂᒃᑯᑦ 
ᑐᓂᐅᖅᑲᖅᑕᐅᓯᒪᔪᑦ (15/16) 

ᐱᒪᒃᓯᓕᕐᕕᒃ ᑯᐊᐳᕇᓴᒃᑯᑦ - ᐊᕐᕕᐊᓂ ᐃᓄᑐᖃᒃᑯᕕᒃ 8 $926,541.64 
ᖃᒪᓂᖅᑐᐊᒥ ᐃᓄᑐᖃᒃᑯᕕᖕᓄᑦ ᑲᑐᔾᔨᖃᑎᒌᑦ 8 $1,065,380.60 
ᐃᖃᓗᖕᓂ ᐃᓄᑐᖃᒃᑯᕕᒃ (ᐃᖃᓗᐃᑦ) 8 $1,045,000 
ᑲᑎᓕᒫᕐᓗᒋᑦ 24 $3,036,922.24 

ᑲᑎᓕᒫᕐᓗᒋᑦ: 218 

ᓄᓇᕗᒥ 

ᐊᕕᒃᑐᕐᓯᒪᓂᐊᑕ ᓯᓚᑖᓂ 

ᑭᒃᑯᑐᐃᓐᓇᕐᓄᑦ ᐸᖅᑭᔨ  
ᑭᒃᑯᑐᐃᓐᓇᕐᓄᑦ ᐸᖅᑭᔨ ᓄᓇᕗᑦ ᒐᕙᒪᒃᑯᓐᓄᑦ ᑎᒃᑯᐊᖅᑕᐅᕙᒃᐳᖅ ᐸᖅᑭᓂᕐᒧᑦ ᐱᓯᒪᑦᑎᓂᕐᒧᓪᓗ ᐱᖁᔭᑎᒍᑦ. 
ᑭᒃᑯᑐᐃᓐᓇᕐᓄᑦ ᐸᖅᑭᔩᑦ ᐃᓂᖃᕐᐳᑦ ᐃᓚᒌᓄᑦ ᐱᔨᑦᑎᕋᓂᕐᒥᒃ ᐱᓕᕆᕕᐊᑕ ᐃᓗᐊᓂ ᐊᒻᒪᓗ ᑲᒪᒋᔭᒃᓴᖃᕐᐳᑦ 
ᐊᐅᓚᑦᑎᓂᕐᒧᑦ ᐸᖅᑭᓂᕐᒥᒃ ᐱᔨᑦᑎᕋᕈᑎᓂᒃ, ᐃᓚᒋᔭᐅᓪᓗᓂ ᕿᒥᕐᕈᓂᕐᒧᑦ ᐸᖅᑭᓂᕐᒧᑦ ᑐᒃᓯᕋᐅᑎᓕᐊᓂᒃ 
ᑎᑎᖅᑲᖁᑎᓂᓪᓗ ᐃᖅᑲᖅᑐᐃᕕᒃᑯᓐᓄᑦ ᓴᖅᑭᑕᐅᓚᐅᕐᑎᓐᓇᒋᑦ.   
 
ᐱᒋᐊᕐᓗᒍ ᒫᔨ 31, 2016, ᑭᒃᑯᑐᐃᓐᓇᕐᓄᑦ ᐸᖅᑭᔩᑦ ᑲᒪᒋᔭᒃᓴᖃᕐᓯᒪᕗᖅ 236 ᖃᓄᐃᓕᐅᕐᓂᒃᑯᑦ ᑎᑎᖅᑲᖁᑎᓂᒃ. 
ᐃᓚᓕᐅᑎᓗᒍ, ᑭᒃᑯᑐᐃᓐᓇᓄᕐᓄᑦ ᐸᖅᑭᔩᑦ ᐱᕙᒃᐳ, ᐊᑯᓪᓕᖅᐹᖓᒍᑦ, 7 ᓄᑖᓂᒃ ᐃᑲᔪᕐᓂᕐᓴᐅᔪᓄᐊᕐᑎᑦᑎᓂᕐᒧᑦ 
ᑕᖅᑭᑕᒫᑦ. ᐊᖏᓂᕐᓴᖅ ᐳᓴᓐᑎᒍᑦ ᑖᒃᑯᐊ ᐃᑲᔪᓂᕐᓴᐅᔪᓄᐊᕐᑕᐅᓯᒪᔪᑦ ᐃᓄᐃᑦ ᐃᓄᑐᖃᓐᖑᕐᐸᓪᓕᐊᔪᑦ, 
ᓂᕆᐅᒋᔭᐅᓪᓗᓂ ᐱᕈᒻᒪᕆᖕᓂᐊᕐᓂᖓᓄᑦ ᑭᖑᓪᓖᑦ 15 ᐊᕐᕌᒍᑲᓐᓂᐅᔪᓄᑦ. ᑕᐃᒪᐃᓐᓂᖓᓄᑦ, ᐃᓚᒌᓄᑦ 
ᐱᔨᑦᑎᕋᓂᕐᒧᑦ ᐱᓕᕆᕕᐊ ᓂᕆᐅᒃᐳᖅ ᑭᒃᑯᑐᐃᓐᓇᕐᓄᑦ ᐸᖅᑭᔨᐅᑉ ᐱᓕᕆᐊᒃᓴᒻᒪᕆᒌᖅᑕᖏᑦ 
ᖁᕝᕙᕆᐊᖅᐸᓪᓕᐊᑐᐃᓐᓇᓂᐊᕐᓗᓂ ᐃᓄᑐᖃᓐᖑᕐᐸᓪᓕᐊᔪᑦ ᐅᓄᖅᓯᒋᐊᓂᐊᕐᑎᓪᓗᒍ ᑭᖑᓪᓖᑦ 15 
ᐊᕐᕌᒎᓂᐊᖅᑐᓄᑦ.1    
 
ᓇᓗᓇᐃᔭᐅᑎ 5 ᐊᑖᓃᑦᑐᖅ ᓇᓗᓇᐃᔭᐃᕗᖅ ᐃᓄᐃᑦ ᐊᒥᓲᓂᖏᓐᓂᒃ ᐊᑐᐃᓐᓇᖃᓕᕐᓯᒪᔪᑦ ᐸᖅᑭᔭᐅᓂᒃᑯᑦ 
ᐱᔨᑦᑎᕋᕈᑎᓄᑦ.  

ᓇᓗᓇᐃᔭᐅᑎ 5: ᐃᓄᐃᑦ ᐸᖅᑭᔭᐅᔭᕿᐊᖃᕐᓯᒪᔪᑦ ᓄᓇᕗᒥ, ᒫᔨ 31, 2016  
ᖃᓄᐃᑦᑑᓂᖓ 2014/15 2015/16 
ᐃᓄᐃᑦ ᐸᖅᑭᔭᐅᔭᕆᐊᖃᕐᓯᒪᔪᑦ 123 180 
ᓄᑖᑎᒎᕐᓗᑎᒃ ᐃᑲᔪᓂᕐᓴᐅᔪᓄᐊᖅᑕᐅᓯᒪᔪᑦ 
ᐸᖅᑭᔭᐅᔭᕆᐊᖃᓂᕐᒧᑦ 25 47 

ᓄᑖᑦ ᐸᖅᑭᔭᐅᔭᕆᐊᖃᕐᓂᖏᓐᓄᑦ ᑎᓕᐅᕆᔾᔪᑎᑦ 23 9 
ᑲᑎᓕᒫᕐᓗᒋᑦ 171 236 
 
ᓇᓗᓇᐃᔭᐅᑎ 5 ᓯᕗᓂᐊᓂ ᒪᒃᐱᖅᑐᒐᕐᒥ ᑕᑯᒃᓴᐅᑎᑦᑎᕗᖅ ᐃᓄᐃᑦ ᐸᖅᑭᔭᐅᔭᕆᐊᓖᑦ ᖁᕝᕙᕆᐊᖅᐸᓪᓕᐊᓂᖓᓂᒃ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᑦ 2014/15 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ 2015/16. ᑕᒪᓐᓇ 
ᖁᕝᕙᕆᐊᖅᑕᐅᔪᓐᓇᕐᐳᖅ ᐊᖏᓂᔪᑎᒍᑦ ᐃᓚᖓᓂ ᐱᓕᕆᕕᐅᑉ ᑭᒃᑯᓕᒫᓄᑦ ᐅᔾᔨᕈᓱᓕᖅᑎᑦᑎᓇᓱᐊᕐᓂᖓᒍᑦ 
ᐸᖅᑭᔭᐅᓂᕐᒧᑦ ᐱᔨᑦᑎᕋᕈᑎᓂᒃ. ᑕᒪᓐᓇ ᑕᐃᒪᐃᓕᕐᓯᒪᕗᖅ ᖁᕝᕙᕆᐊᖅᓯᒪᓂᖏᓐᓄᑦ ᐃᑲᔪᕐᓂᕐᓴᐅᔪᓄᐊᕐᑎᑦᑎᓂᕐᒧᑦ 
ᐱᓕᕆᕕᐅᑉ ᐃᓚᒌᓄᑦ ᐱᔨᑦᑎᕋᖅᑏᑦ ᓯᓚᑖᓂᓐᖔᕐᓯᒪᓂᖏᓐᓄᑦ. ᐃᓚᓕᐅᑎᓪᓗᒍ, ᓇᓗᓇᐃᔭᐅᑎᒥ ᑕᑯᒃᓴᐅᑎᑦᑎᒻᒪᑦ 
ᐊᑦᑎᒃᓯᒋᐊᕐᓯᒪᓂᖓ ᐊᒥᓲᓂᖏᑦ ᓄᑖᖑᓪᓗᑎᒃ ᐸᖅᑭᔭᐅᔭᕆᐊᖃᓂᕐᒧᑦ ᑎᓕᐅᕆᔾᔪᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓄᑦ 2015/16. ᐸᖅᑭᔭᐅᔭᕆᐊᖃᕐᓂᖏᓐᓄᑦ ᑎᓕᐅᕆᔾᔪᑏᑦ ᓄᖅᑲᖓᑎᑕᐅᓚᐅᑲᖕᓂᑰᕗᑦ ᐃᖅᑲᖅᑐᐃᕕᒃᑯᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2015/16 ᐱᓕᕆᐊᖑᖁᓪᓗᒋᑦ ᐊᓯᔾᔨᕐᓂᐅᔪᑦ ᑐᒃᓯᕋᐅᑎᓕᐅᕐᓂᕐᒧᑦ ᐸᖅᑭᔭᐅᔾᔪᑎᓄᑦ 
ᑎᓕᐅᕆᔾᔪᑎᓂᒃ. ᑖᒃᑯᐊ ᑎᓕᐅᕆᔾᔪᑏᑦ ᑐᒃᓯᕋᐅᑎᓕᐊᖑᓂᐊᕐᐳᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 2016/17-ᒥ.   

ᑎᒍᐊᓂᕐᒧᑦ ᐱᔨᑦᑎᕋᕈᑎᑦ   
ᑎᒍᐊᓂᕐᒧᑦ ᐱᖁᔭᑎᒍᑦ, ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᖅᑏᑦ ᑲᒪᒋᔭᒃᓴᖃᕐᐳᑦ ᐱᓕᕆᕕᒃᑯᑦ ᐊᒻᒪᓗ ᑲᓐᖑᓇᕐᑐᒃᑯᑦ 
ᑎᒍᐊᕐᓂᐅᔪᓂᒃ ᓄᓇᕗᒥ. ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᓕᕆᕕᐊ ᐱᑕᖃᕐᑎᑦᑎᕙᒃᑭᕗᖅ ᐃᑲᔪᖅᓱᐃᓂᕐᒥᒃ 
ᐃᓄᐃᑦ ᑎᒍᐊᕈᓯᖏᓐᓄᑦ ᑭᒡᒐᖅᑐᐃᔨᒥᒃ ᓄᓇᖃᖅᑳᕐᓯᒪᔪᑦ ᑎᒍᐊᕈᓯᖓᒍᑦ ᐃᓕᓴᖅᓯᓂᕐᒧᑦ ᐱᖁᔭᑎᒍᑦ (ACARA). 
ᑎᑎᕋᐅᔭᖅᓯᒪᔪᖅ 9-ᒥ ᓇᓗᓇᐃᔭᐃᕗᖅ ᐊᔾᔨᒌᖏᑦᑐᑦ ᑎᒍᐊᕈᓰᑦ ᓄᓇᕗᒥ.  

1 ᒪᓕᓪᓗᒍ 2011 ᓈᓴᖅᑕᐅᓯᒪᔪᓂ, 1,060-ᖑᓯᒪᕗᑦ ᐃᓄᐃᑦ ᐃᓄᑐᖃᐃᑦ 65 ᐅᖓᑎᐊᓂᓘᓐᓃᑦ ᓄᓇᕗᒥ, ᐊᒻᒪᓗ 5,350 ᐃᓄᐃᑦ 
ᐊᕐᕌᒍᖃᕐᑐᑦ 45-64 ᐊᑯᓐᓂᖏᓐᓂ (ᓄᓇᕗᒥ ᓈᓴᖅᑐᓕᕆᔨᒃᑯᑦ, 2012). ᓇᓚᐅᑦᑖᕐᑕᐅᓯᒪᕗᖅ 2030-ᖑᓕᕐᐸᑦ ᐃᓄᐃᑦ ᐊᕐᕌᒍᖃᕐᑐᑦ 65 
ᐅᖓᑎᐊᓂᓗ ᐱᖓᓱᐊᖅᑎᕐᑐᒥᒃ ᐅᓄᖅᓯᒋᐊᕐᓂᐊᕐᓗᑎᒃ 3,292-ᒧᑦ (ᓇᓗᓇᐃᔭᐅᑎ ᓴᖅᑭᑕᐅᓯᒪᔪᖅ ᓄᓇᕗᒥ ᓈᓴᖅᑐᓕᕆᔨᒃᑯᓐᓂ, ᑎᓯᐱᕆ, 
2014, ᓴᖅᑭᑕᐅᓯᒪᑎᓪᓗᒍ ᐅᕙᓂ “ᓄᓇᕗᒥ ᑲᒪᒋᔭᖃᐃᓐᓇᕐᓂᖅ 2015-ᒥᑦ 2035-ᒧᑦ”, 2015). 

ᑎᑎᕋᐅᔭᖅᓯᒪᔪᖅ 9:  ᑎᒍᐊᕈᓰᑦ ᖃᓄᐃᑦᑑᓂᖏᑦ ᓄᓇᕗᒥ   

 

 

ᓇᓗᓇᐃᔭᐅᑎ 6 ᐊᑖᓃᑦᑐᖅ ᐊᔾᔨᓐᖑᐊᖃᕐᑎᑦᑎᕗᖅ ᓱᕈᓰᑦ ᑎᒍᐊᖅᑖᖑᓯᒪᔪᑦ ᓄᓇᕗᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 
2015/16-ᒥ, ᐊᕕᒃᑐᕐᓯᒪᓂᐊᒍᑦ ᐊᒻᒪᓗ ᑎᒍᐊᕐᓂᐅᑉ ᖃᓄᐃᑦᑑᓂᖓᒍᑦ. ᓇᓗᓇᐃᔭᐅᑎᒥ ᑕᑯᒃᓴᐅᑎᑦᑎᒻᒪᑦ 
ᖁᕝᕙᓯᒃᑐᑎᒍᑦ ᓱᕈᓰᑦ ᑎᒍᐊᖅᑖᖑᓯᒪᔪᑦ ᓄᓇᖃᖅᑳᕐᓯᒪᔪᑦ ᑎᒍᐊᕈᓯᖓᒍᑦ ᐃᓕᓴᖅᓯᓂᕐᒧᑦ ᐱᖁᔭᑎᒍᑦ. ᐱᓕᕆᕕᒃ 
ᑐᑭᒧᐊᑲᐅᑎᒋᔪᑎᒍᑦ ᐃᓚᐅᓂᖃᖏᒃᑲᓗᐊᕐᑎᓪᓗᒍ ᐃᓄᐃᑦ ᑎᒍᐊᕈᓯᖏᑦᑎᒍᑦ, ᐱᓕᕆᕕᒃ ᑲᒪᒋᔭᒃᓴᖃᕐᐳᖅ 
ᑕᑯᔭᐅᕝᕕᒃᓴᓕᐅᕐᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, ᐊᒻᒪᓗ ᐊᑭᓕᖅᓱᐃᓂᕐᒥᒃ ᑎᒍᐊᓂᕐᒧᑦ ᑭᒡᒐᖅᑐᐃᔨᓂᒃ. ᐱᒋᐊᕐᓗᒍ ᒫᔨ 
31, 2016, 28 ᐃᓄᐃᑦ ᑎᒍᐊᕈᓯᖓᒍᑦ ᑭᒡᒐᖅᑐᐃᔨᐅᓯᒪᓪᓗᑎᒃ ᐊᕕᒃᑐᕐᓯᒪᓂᐊᓂᓕᒫᖓᓂ.  

ᓇᓗᓇᐃᔭᐅᑎ 6: ᓱᕈᓰᑦ ᑎᒍᐊᖅᑖᖑᓯᒪᔪᑦ ᓄᓇᕗᒥ, ᐊᕕᒃᑐᕐᓯᒪᓂᐊᒍᑦ, ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 2015/16-ᒥ 
 

  
ᐊᕕᒃᑐᕐᓯᒪᓂᐊᒍᑦ ᑲᓐᖑᓇᕐᑐᒃᑯᑦ  ᐱᓕᕆᕕᒃᑎᒍᑦ  

ᐃᓄᐃᑦ 
ᐱᐅᓯᖓᒍᑦ  

ᑭᕙᓪᓕᖅ 2 1 68 
ᕿᑭᖅᑖᓗᒃ (ᐃᓚᒋᔭᐅᓇᓂ ᐃᖃᓗᐃᑦ) 10 4 41 
ᐃᖃᓗᐃᑦ 6 3 26 
ᕿᑎᕐᒥᐅᑦ 1 1 21 
ᑲᑎᓕᒫᕐᓗᒋᑦ 19 9 156 

ᐃᓚᒌᓂ ᐋᓐᓂᕐᓯᕆᑎᑦᑕᐃᓕᒪᓂᖅ  
ᐃᓚᒌᓄᑦ ᐱᔨᑦᑎᕋᓂᕐᒧᑦ ᐱᓕᕆᕕᐊ ᐱᓕᕆᐊᖃᖃᑦᑕᕐᐳᖅ ᐃᓚᒌᓂ ᐋᓐᓂᕐᓯᕆᓂᐅᕙᒃᑐᒥᒃ ᐊᕕᒃᑐᕐᓯᒪᓂᐊᓂ 
ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᐱᓕᕆᕝᕕᐅᔪᓂᒃ ᑐᑭᒧᐊᒃᑎᑦᑎᓪᓗᑎᒃ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒋᕙᒃᑕᖏᓐᓄᑦ 
ᐃᓚᒌᓂ ᐋᓐᓂᕐᓯᕆᓂᐅᕙᒃᑐᒧᑦ, ᐊᒻᒪᓗ ᑭᒡᓕᓯᓂᐊᖃᑎᖃᕐᓗᑎᒃ ᑲᓇᑕᒥ, ᑲᓇᑕᐅᑉ ᐊᒡᒍᖅᑐᕐᓯᒪᓂᐊᓂ, ᐊᒻᒪᓗ 
ᐅᑭᐅᖅᑕᖅᑐᖓᓂ ᑲᑎᒪᓂᐅᔪᓄᑦ ᐱᔾᔪᑎᒃᓴᐅᔪᓂᒃ ᐊᒃᑐᐊᓂᖃᕐᑐᖅ ᐃᓚᒌᓂ ᐋᓐᓂᕐᓯᕆᓂᐅᕙᒃᑐᒧᑦ. 
ᐱᒻᒪᕆᐅᓂᖅᐹᖑᓪᓗᓂ, ᐱᓕᕆᕕᒃ ᑲᒪᒋᔭᒃᓴᖃᕐᐳᖅ ᐱᑕᖃᕐᑎᑦᑎᓂᕐᒥᒃ ᓄᓇᓕᖕᓂ ᐃᑲᔪᖅᓱᐃᓂᕐᒧᑦ ᑖᒃᑯᓄᖓ 
ᐃᓚᒌᓂ ᐋᓐᓂᕐᓯᕆᔪᖃᖅᑐᕕᓂᐅᔪᓂ.  
 
ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᖅᑏᑦ ᑮᓇᐅᔭᖃᕐᑎᑦᑎᕙᒃᐳᑦ ᑕᓪᓕᒪᑦ ᐃᓚᒌᓂ ᐋᓐᓂᕐᓯᖅᑕᐅᕙᒃᑐᑦ ᕿᒫᕕᖏᓐᓄᑦ 
ᓄᓇᕗᒥ, ᐊᒻᒪᓗ ᐱᑕᖃᕐᑎᑦᑎᕙᒃᐳᖅ ᐃᑭᐊᖅᑭᕕᒃᑯᑦ ᐊᒻᒪᓗ ᐅᐸᒃᓯᒪᓪᓗᒋᑦ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᖅᑎᓂᒃ 
ᕿᒫᕕᖕᓂ.  ᐃᓚᒌᓄᑦ ᐋᓐᓂᕐᓯᖅᑕᐅᓯᒪᔪᓄᑦ ᕿᒫᕖᑦ ᐊᑕᖏᕐᑐᑎᒍᑦ ᐊᑦᑕᕐᓇᖏᑦᑐᒦᑎᑦᑎᕙᒃᐳᑦ ᐊᕐᓇᓂᒃ ᓱᕈᓯᓂᓪᓗ 
24-ᐃᑲᕐᕋᖓᓂ ᑐᐊᕕᕐᓇᖅᑐᑎᒍᑦ ᓴᐳᒻᒥᔭᐅᔪᒪᔪᓄᑦ, ᐊᑦᑕᕐᓇᖅᑐᒦᑎᓪᓗᒋᑦ ᐊᑲᐅᓂᕐᓴᒃᑰᕐᑎᑦᑎᓂᕐᒧᑦ, ᐊᒻᒪᓗ 
ᐃᑲᔪᕐᓂᒃᑯᑦ ᐱᔨᑦᑎᕋᕈᑎᓂᒃ. ᐃᓚᓕᐅᑎᓗᒍ, ᐃᓄᓕᕆᔩᑦ ᐱᑕᖃᕐᑎᑦᑎᓯᒪᕗᑦ ᐃᓚᒌᓂ 
ᐋᓐᓂᕐᓯᕆᔪᖃᖅᑐᕕᓂᐅᑎᓪᓗᒍ ᐊᑲᐅᓂᕐᓴᒃᑰᕐᑎᑦᑎᓂᕐᒧᑦ ᐱᔨᑦᑎᕋᕈᑎᓂᒃ ᓄᓇᓕᐅᔪᓂ ᐃᓚᒋᔭᐅᓪᓗᑎᒃ 
ᐃᒻᒥᒃᑰᕐᑐᑎᒍᑦ ᑲᑎᓐᖓᐅᕐᑐᓄᓪᓗ ᐃᑲᔪᓂᕐᒥᒃ, ᐊᓯᖏᓐᓄᑦ ᐱᔨᑦᑎᕋᕈᑎᓄᑦ ᐃᑲᔪᓂᕐᓴᐅᔪᓄᐊᕐᑎᑦᑎᓂᖅ, ᐊᒻᒪᓗ 
ᓅᑎᑦᑎᓂᖅ ᐊᑦᑕᕐᓇᖏᓐᓂᕐᓴᖅ ᐃᓂᐅᔪᒧᑦ. ᓇᓗᓇᐃᔭᐅᑎ 7 ᐊᑖᓂ ᓇᓗᓇᐃᔭᐃᕗᖅ ᑮᓇᐅᔭᖃᕐᑎᑕᐅᓯᒪᓪᓗᓂ 
ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᖅᑏᑦ ᐱᑕᖃᕐᑎᑦᑎᖁᓪᓗᒋᑦ ᐃᓚᒌᓂ ᐋᓐᓂᕐᓯᖅᑕᐅᓯᒪᔪᓄᑦ ᕿᒫᕕᖕᓄᑦ. 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 2015/16-ᒥ, ᐱᓕᕆᕕᒃ ᑲᔪᓯᑦᑎᐊᕐᓂᒃᑯᑦ ᓇᓪᓕᐅᒃᑯᒫᖃᕐᑎᑦᑎᓯᒪᕗᖅ 
ᑮᓇᐅᔭᖃᕐᑎᑦᑎᒃᑲᓐᓂᕐᓂᐅᔪᒥᒃ ᐃᓚᒌᓂ ᐋᓐᓂᖅᓯᖅᑕᐅᓯᒪᔪᑦ ᕿᒫᕕᖏᓐᓄᑦ. ᑲᑎᓕᒫᕐᓗᒋᑦ ᑮᓇᐅᔭᖃᕐᑎᑕᐅᓂᕐᒧᑦ 
ᑐᓂᐅᖅᑲᖅᑕᐅᓯᒪᔪᑦ ᖁᕝᕙᕆᐊᖅᓯᒪᕗᖅ $2,412,074-ᒥᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 2015/16-ᒥ $2,640,000-
ᓄᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 2016/17-ᒥ.  

ᓇᓗᓇᐃᔭᐅᑎ 7: ᐃᓚᒌᓂ ᐋᓐᓂᕐᓯᖅᑕᐅᓯᒪᔪᓄᑦ ᕿᒫᕖᑦ ᓄᓇᕗᒥ  
 
 
 
 
 
 
 
 
 
 
 
 
 

 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2015/16, ᑲᑎᓕᒫᕐᓗᒋᑦ 593 ᐃᓯᖅᑎᑕᐅᓯᒪᕗᑦ ᐃᓚᒌᓂ ᐋᓐᓂᕐᓯᖅᑕᐅᔪᓄᑦ 
ᕿᒫᕕᖕᓄᑦ. 319 (54%) ᑖᒃᑯᐊ ᐃᓯᖅᑎᑕᐅᓯᒪᔪᑦ ᓱᕈᓯᐅᓯᒪᕗᑦ ᓴᐳᒻᒥᔭᐅᓂᕐᒧᑦ ᕿᓂᖃᑎᖃᕐᓯᒪᔪᑦ ᐊᓈᓇᒥᖕᓂᒃ. 
ᑕᒪᓐᓇ ᐆᒃᑐᕋᕐᓂᖃᕐᐳᖅ ᖁᕝᕙᕆᐊᖅᑕᐅᒋᐊᖃᕐᓂᖓ ᐱᑦᑕᐃᓕᒪᑎᑦᑎᓂᕐᒧᑦ-ᑐᓐᖓᓂᖃᕐᑐᒥᒃ ᐱᔨᑦᑎᕋᕈᑎᓂᒃ 
ᓄᓇᓖᑦ ᐃᓗᐊᓂ ᐊᒻᒪᓗ ᐱᓕᕆᐊᖅ ᐃᑲᔪᖅᓱᐃᓂᕐᒧᑦ ᓱᕈᓯᓂᒃ ᒪᒃᑯᒃᑐᓂᓪᓗ ᐃᓚᒌᓂ ᐋᓐᓂᖅᓯᕆᔪᕕᓂᕐᓃᑦᑐᓂᒃ.  
  

ᐱᓕᕆᕕᐅᑉ ᐊᑎᖓ ᓇᓂ ᐃᒡᓖᑦ ᑮᓇᐅᔭᖃᕐᑎᑕᐅᓂᒃᑯᑦ 
ᑐᓂᐅᖅᑲᖅᑕᐅᓯᒪᔪᑦ (15/16) 

ᑲᑕᐅᔭᖅ ᕿᒫᕕᒃ ᑲᖏᖅᖠᓂᖅ 10 $302,428 

ᑰᒑᕐᔪᒻᒥ ᕿᒫᕕᒃ ᑰᒑᕐᔪᒃ 12 $309,049 

ᖁᕐᓗᒃᑑᒥ ᕿᒫᕕᒃ ᖁᕐᓗᒃᑑᖅ 12 $309,049 

ᕿᒫᕕᒃ ᓂᐊᖁᓐᖒᑦ 
(ᐃᖃᓗᐃᑦ) 21 $1,222,484 

ᐃᔾᔪᕐᓇᐃᑦᑐᖅ ᒪᐃᑰᑉ 
ᐊᑦᑕᕐᓇᖅᑐᒦᑦᑐᓄᑦ ᕿᒫᕕᒃ ᐃᖃᓗᒃᑑᑦᑎᐊᖅ 6 $269,064 

ᑲᑎᓕᒫᕐᓗᒋᑦ   61 $2,412,074 

ᑎᑎᕋᐅᔭᖅᓯᒪᔪᖅ 10: ᐃᓄᐃᑦ ᐃᓯᖅᑎᑕᐅᓯᒪᔪᑦ ᐃᓚᒌᓂ ᐋᓐᓂᕐᓯᕆᔪᖃᕐᓂᖓᓄᑦ ᕿᒫᕕᖕᓄᑦ, ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ 2015/16 
 
 

 

 

 

 

 
 

ᐃᓄᓕᕆᓂᒃᑯᑦ ᐃᑲᔪᕐᓂᖅ  
ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᐱᓕᕆᕕᐊ ᐱᑕᖃᕐᑎᑦᑎᕙᒃᐳᖅ ᑮᓇᐅᔭᖃᕐᑎᑦᑎᓂᕐᒥᒃ ᐊᒻᒪᓗ ᑐᓐᓂᖅᑯᑎᖃᖃᑦᑕᕐᐳᑦ 
ᑐᓐᓂᖅᑯᑎᓂᒃ ᐊᒥᓱᒐᓚᐃᑦ ᑲᑐᔾᔨᖃᑎᒌᖑᔪᓄᑦ ᓄᓇᕗᒥ ᐱᓕᕆᐊᖃᕐᑐᑦ ᓄᓇᕗᒻᒥᐅᑦ ᐃᓅᓯᖏᑦ 
ᐱᐅᓯᕚᓪᓕᕐᑎᑕᐅᖁᓪᓗᒋᑦ.  
 
ᑎᑎᕋᐅᔭᖅᓯᒪᔪᖅ 11 ᐊᑖᓂ ᐱᑕᖃᕐᑎᑦᑎᕗᖅ ᕿᒥᕐᕈᓂᕐᒥᒃ ᐱᓕᕆᕕᒻᒥᒃ ᐃᓚᒌᓄᑦ ᐱᔨᑦᑎᕋᕈᑎᓄᑦ ᐃᑲᔪᓂᕐᒧᑦ 
ᐊᖏᖃᑎᒌᒍᑎᖏᓐᓂᒃ ᑐᓐᓂᖅᑯᑎᖏᓐᓂᓪᓗ, ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᓕᕆᕕᖓᒍᑦ, ᐃᑲᔪᕐᓗᓂ 
ᑲᑐᔾᔨᖃᑎᒌᖑᔪᓂᒃ ᓄᓇᓕᐅᔪᓂᓪᓗ ᐃᑲᔪᖅᓱᐃᕙᒃᑐᑦ ᐊᔾᔨᒌᖏᑦᑐᓂᒃ ᐱᓕᕆᐊᖑᓇᓱᐊᕐᑐᑦ 
ᐊᕕᒃᑐᕐᓯᒪᓂᐊᓂᓕᒫᖓᓂ.  
  

319 
274 

  

ᑲᑎᓕᒫᕐᓗᒋᑦ: 593 

ᓱᕈᓰᑦ ᐃᓯᖅᑎᑕᐅᓯᒪᔪᑦ 

ᐊᕐᓇᐃᑦ ᐃᓯᖅᑕᐅᓯᒪᔪᑦ 

ᑎᑎᕋᐅᔭᖅᓯᒪᔪᖅ 11:  ᐃᓄᓕᕆᓂᒃᑯᑦ ᐃᑲᔪᕐᓂᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᑦ ᐃᓗᐊᒍᑦ  

ᐅᔾᔨᕐᓇᕐᑐᒃᑯᑦ ᐊᓂᒍᐃᔭᐅᔪᓐᓇᑦᑎᐊᕐᓯᒪᔪᑦ 2015/16-ᒥ 

ᓴᓐᖏᓪᓕᒋᐊᖅᑕᐅᓯᒪᔪᖅ ᐱᔨᑦᑎᕋᕐᓂᐅᑉ ᐃᓗᐊᒍᑦ  
ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᓂᕐᒥᒃ ᓇᓪᓕᐅᒃᑯᒫᓕᕐᓯᒪᕗᖅ ᑮᓇᐅᔭᖃᕐᑎᑦᑎᓂᕐᒥᒃ ᐃᖅᑲᓇᐃᔭᖅᑎᓪᓚᕆᒃᑲᓐᓂᐅᔪᓄᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ 2016/17-ᒥ, ᖁᕝᕙᕆᐊᖅᑎᑦᑎᓪᓗᓂ ᐱᓕᕆᕕᐅᑉ ᐃᑲᔪᖅᓱᐃᔪᓐᓇᕐᓂᖓ ᓱᕈᓯᓂᒃ, 
ᐃᓐᓇᕐᓂᒃ, ᐃᓚᒌᓂᓪᓗ ᓄᓇᕘᓕᒫᒥ. ᑮᓇᐅᔭᖃᕐᑎᑦᑎᓂᖅ 2 ᐃᖅᑲᓇᐃᔭᖅᑎᒃᑲᓐᓂᐅᔪᓂᒃ ᓇᓪᓕᐅᒃᑯᒫᓕᕐᑕᐅᓯᒪᕗᖅ 
ᐃᖃᓗᖕᓂ ᐊᒡᓚᕝᕕᖓ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2016/17, ᐱᓕᕆᕕᐅᑉ ᐃᖅᑲᓇᐃᔭᖅᑎᓪᓚᕆᖏᓐᓄᑦ 
ᐃᑲᔪᖅᓱᐃᓂᕐᒧᑦ ᐊᒡᓚᕝᕕᖓᓂᒃ ᐱᔨᑦᑎᕋᕐᓯᒪᓪᓗᓂ ᓄᓇᕗᒻᒥᐅᓄᑦ ᓄᓇᐃᓐᓇᓕᕐᓯᒪᔪᓄᑦ 
ᓄᓇᖃᓚᐅᑲᑐᐃᓐᓇᕐᑐᓄᓪᓗ ᐃᖃᓗᖕᓂ. ᐃᓚᓕᐅᑎᓪᓗᒍ, ᐱᓕᕆᕕᒃ ᓇᓪᓕᐅᒃᑯᒫᓕᕐᓯᒪᕗᖅ ᑮᓇᐅᔭᖃᕐᑎᑦᑎᓂᕐᒧᑦ 
7 ᐃᓚᒌᓄᑦ ᐱᔾᔪᑎᒃᓴᓂᒃ ᐱᓕᕆᔨᐅᔪᓄᑦ ᐱᔨᑦᑎᕋᕈᑎᓂᒃ ᐱᑕᖃᕐᑎᑦᑎᓯᒪᔪᑦ ᐃᒃᐱᒋᔭᖃᓪᓗᐊᑕᕐᑐᖅ 
ᐱᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᓄᓇᓕᐅᔪᒥ ᐃᓚᒋᓕᐅᑎᑦᑎᓂᕐᒧᑦ.  ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ ᐱᓕᕆᐊᖅ 
ᐱᔪᓐᓇᕐᑎᑦᑎᓕᒑᕗᖅ ᐱᓕᕆᕕᒻᒧᑦ ᐊᑐᓕᕐᑎᑦᑎᓗᓂ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᒻᒪᓗ ᐃᓄᒃᑎᑐᑦ 
ᐅᖃᐅᓯᓕᕆᓂᕐᒥᒃ ᐱᓕᕆᐊᓄᑦ ᑐᓂᔭᐅᔪᓐᓇᕐᓯᓗᓂ, ᐱᓕᕆᐊᖑᓗᑎᒃ ᐱ ᖁᕝᕙᕆᐊᖅᑕᐅᓯᒪᓂᖓ 
ᐃᖅᑲᓇᐃᔭᖅᑎᓪᓚᕆᖕᓂᒃ ᐊᒻᒪᓗ ᓴᖅᑮᓂᕐᒧᑦ ᐃᓚᒌᓄᑦ ᐱᔾᔪᑎᒃᓴᓄᑦ ᐱᓕᕆᔨᒧᑦ ᐃᖅᑲᓇᐃᔮᒃᓴᓂᒃ 
ᐊᒃᑐᐃᓂᖃᕐᓯᒪᕗᖅ ᐊᒥᓱᓂᒃ ᐊᑐᓕᖁᔨᔾᔪᑎᒃᓴᓕᐊᖑᓯᒪᔪᑦ ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᕐᔪᐊᒥᑦ 2014 
ᖃᓄᐃᓕᖓᓕᕐᒪᖔᑦ ᖃᐅᔨᓴᕐᓂᖓᒍᑦ ᐅᓂᒃᑳᓕᐊᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓂ ᓄᓇᕗᒥ, ᐃᓚᒋᔭᐅᓪᓗᓂ 
ᖁᕝᕙᕆᐊᖅᑎᑦᑎᓂᖅ ᐃᖃᓗᐃᑦ ᐊᒡᓚᕝᕕᖓᓂ ᐃᓗᓕᖃᕐᓂᐅᔪᑦ ᐱᓕᕆᐊᖑᖁᓪᓗᒋᑦ ᒪᓕᒋᐊᖃᕐᓂᒃᑯᑦ ᐊᑐᐊᒐᐃᑦ 
ᐊᒻᒪᓗ ᐱᓕᕆᐊᒃᓴᕆᔭᐅᔪᓄᑦ ᐱᒡᒐᓇᕈᑎᐅᔪᓂᒃ, ᐊᒻᒪᓗ ᐱᓕᕆᖃᑕᐅᖏᓐᓇᖃᑦᑕᕐᓂᒃᑯᑦ ᓄᓇᓕᐅᔪᒥ ᐃᓚᒌᑦ 
ᓱᕈᓰᓪᓗ ᐊᑦᑕᕐᓇᖅᑐᒦᖁᓇᒋᑦ.  

ᐱᕙᓪᓕᐊᓂᕆᔭᖓ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᔾᔪᑎᓄᑦ ᐊᐅᓚᑦᑎᓂᕐᒧᑦ 
ᖃᕋᓴᐅᔭᑎᒍᑦ  
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2015/16, ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᕈᑎᓄᑦ ᓇᓪᓕᐅᒃᑯᒫᖃᕐᑎᑦᑎᓯᒪᕗᖅ 
ᑮᓇᐅᔭᖃᕐᑎᑦᑎᓂᕐᒥᒃ ᖃᕋᓴᐅᔭᒃᑯᑦ ᐱᔾᔪᑎᒧᑦ ᐊᐅᓚᑦᑎᔾᔪᓯᖓᓄᑦ. ᓴᖅᑮᓂᖅ ᐱᔾᔪᑎᒧᑦ ᐊᐅᓚᑦᑎᔾᔪᓯᐅᔪᒥᒃ 
ᐊᑐᓕᖁᔨᔾᔪᑎᒃᓴᓕᐊᖑᓯᒪᕗᖅ ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᕐᔪᐊᒥᑦ 2011 ᐊᒻᒪᓗ 2014 ᐅᓂᒃᑳᓕᐊᖓᓂᑦ, 
ᓈᒻᒪᓈᕐᑐᒃᑯᑦ ᓄᐊᑦᑏᓐᓇᕈᓐᓇᕐᑐᒃᑯᓪᓗ ᐊᒻᒪᓗ ᐊᒥᖅᑳᕐᓂᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᕐᑐᖅ ᓱᕈᓰᑦ ᑲᒪᒋᔭᐅᔪᑦ. 
ᒫᓐᓇᓕᓴᐅᔪᖅ ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᖃᓄᐃᓕᖓᓕᕐᒪᖔᑦ ᖃᐅᔨᓴᕈᓯᖓ ᐱᔪᓐᓇᑐᐃᓐᓇᕐᓯᒪᖕᒪᑦ 
ᑭᒡᓕᖃᕐᑐᑎᒍᑦ ᓱᕈᓯᓄᑦ-ᐊᒃᑐᐊᓂᖃᕐᑐᒧᑦ ᓇᓗᓇᐃᔭᐅᑎᒥᒃ, ᐊᒻᒪᓗ ᐱᔪᓐᓇᕐᓯᓯᒪᓇᓂ ᑐᑭᓯᒋᐊᕈᑎᒃᓴᒥᒃ 
ᐱᒻᒪᕆᐅᔪᑎᒍᑦ ᐱᔾᔪᑎᒧᑦ ᐊᐅᓚᑦᑎᓂᕐᒥᒃ ᐊᒻᒪᓗ ᓄᐊᑦᑎᕙᓪᓕᐊᓂᕐᒥᒃ. ᓄᑖᖅ ᐱᔾᔪᓯᐅᔪᖅ ᐱᔪᓐᓇᕐᑎᑦᑎᓕᒑᕗᖅ 
ᐃᓄᓕᕆᔨᓂᒃ ᑎᑎᕋᕈᓐᓇᕐᓗᑎᒃ ᐃᑲᔪᓂᕐᓴᐅᔪᓄᐊᕐᑎᑦᑎᓂᕐᒧᑦ, ᖃᐅᔨᓴᕐᓂᐅᔪᓂᒃ, ᐱᔨᑦᑎᕋᕈᑎᓄᑦ ᐸᕐᓇᐅᑎᓂᒃ, 
ᐊᒻᒪ ᐱᔾᔪᑎᓄᑦ ᑎᑎᕋᖅᑕᐅᓯᒪᔪᓂᒃ. ᑕᒪᓐᓇ ᐱᔪᓐᓇᕐᑎᑦᑎᓂᐊᕐᐳᖅ ᖁᕝᕙᕆᐊᖅᓯᒪᔪᑎᒍᑦ ᕿᒥᕐᕈᔭᐅᓗᓂ ᐊᒻᒪᓗ 
ᑕᑯᒃᓴᐅᓂᕐᓴᐅᓕᕐᓗᓂ, ᐊᒻᒪᓗ ᐸᕐᓇᐃᓂᕐᒧᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒥᒃ.   
 
ᐱᓕᕆᕕᒃ ᐱᓕᕆᐊᖃᐃᓐᓇᕐᓯᒪᕗᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᔾᔪᑎᓄᑦ ᐊᐅᓚᑦᑎᓂᕐᒧᑦ ᖃᕋᓴᐅᔭᑎᒍᑦ ᐊᒻᒪᓗ 
ᓂᕆᐅᒃᐳᖅ ᖃᕋᓴᐅᔭᒃᑯᑦ ᐊᐅᓚᓂᖃᓕᕐᓂᐊᕐᓗᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᑕ ᓄᓐᖑᐊᓂ 2018/19.  

ᕿᒥᕐᕈᔭᐅᓯᒪᔪᖅ ᐋᖅᑭᒋᐊᖅᑕᐅᓯᒪᔪᕐᓗ ᐱᓕᒻᒪᒃᓴᐃᓂᕐᒧᑦ ᐃᑲᔪᕐᓂᕐᒥᒃ ᐃᖅᑲᓇᐃᔭᖅᑎᓄᑦ  
ᓱᕈᓯᓄᑦ ᐃᓚᒌᓄᓪᓗ ᐱᔨᑦᑎᕋᓂᕐᒧᑦ ᐱᓕᕆᕕᐊ ᐋᖅᑭᒋᐊᖅᓯᓯᒪᕗᖅ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᒐᒃᓴᓂᒃ 
ᐃᓄᓕᕆᔨᓄᑦ ᐱᐅᓂᕐᓴᑎᒍᑦ ᐃᑲᔪᖅᓱᖅᑕᐅᔪᓐᓇᖁᓪᓗᒋᑦ ᐊᒻᒪᓗ ᐱᐅᓯᕚᓪᓕᖅᑎᕐᓗᒍ ᐱᓕᕆᔪᓐᓇᕐᓂᖏᑦ 
ᐃᒻᒥᒃᑰᕐᑐᓄᑦ ᐃᓚᒌᓄᓪᓗ. ᐋᖅᑭᒋᐊᖅᑕᐅᓯᒪᔪᖅ ᐃᓕᓐᓂᐊᒐᒃᓴᖅ ᐃᓕᓐᓂᐊᕐᑎᑦᑎᔾᔪᑕᐅᓂᐊᕐᐳᖅ 
ᓴᖅᑭᑉᐸᓪᓕᐊᔪᓕᒫᑎᒍᑦ ᐱᓕᒻᒪᒃᓴᐃᓂᐅᔪᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ 2016/17-ᒧᑦ. ᑕᖅᑭᑕᒫᑦ 
ᐅᖄᓚᐅᑎᒃᑯᑦ ᑲᑎᒪᓂᕆᔭᐅᔪᑦ ᐊᑐᕐᓯᒪᒋᕗᑦ ᐱᓕᕆᐊᖃᕐᓗᑎᒃ ᐱᔾᔪᑎᐅᔪᓂᒃ ᓲᕐᓗ ᑎᒍᐊᕐᓂᖅ, ᐱᔾᔪᑎᒧᑦ 
ᐊᐅᓚᑦᑎᓂᖅ, ᐱᓕᕆᖃᑎᖃᕐᓂᖅ ᐃᓚᒌᓂᒃ, ᐊᒻᒪᓗ ᐃᓄᑐᖃᐃᑦ ᐱᓂᕐᓗᒃᑕᐅᕙᖕᓂᖏᓐᓄᑦ. ᓱᕈᓯᓄᑦ 
ᐃᓚᒌᓄᓪᓗᐱᔨᑦᑎᕋᕐᓂᕐᒧᑦ ᐃᖅᑲᓇᐃᔭᖅᑎ ᐊᑐᐃᓐᓇᖃᓕᒑᕗᖅ ᐊᒥᓱᑦ ᐃᑭᐊᖅᑭᕕᒃᑯᑦ ᐱᓕᒻᒪᒃᓴᐃᓂᕐᒧᑦ 

ᐃᓕᓐᓂᐊᒐᒃᓴᓂᒃ, ᐃᓚᖏᑦ ᓄᓇᕗᒻᒨᖓᓪᓗᑎᒃ (ᐊᑑᑎᒋᓐᖑᐊᕐᓗᒍ, ᓱᓕᔪᕆᔭᐅᔪᓂᒃ ᑭᒡᓯᓂᐊᕐᓂᕐᒧᑦ ᑲᑎᒪᔨᓂᑦ).  
ᐱᒋᐊᕐᓗᓂ ᐃᐳᕈ 2015-ᒥᑦ ᒫᔨ 2016-ᒧᑦ, ᐃᖅᑲᓇᐃᔭᖅᑎᑦ ᐃᓚᐅᖃᑕᐅᓯᒪᕗᑦ 213 ᐃᓕᓐᓂᐊᒐᒃᓴᐅᔪᓄᑦ.   

ᓯᕗᓂᒃᓴᒥ ᑐᑭᒧᐊᒃᑎᑦᑎᓃᑦ 

ᓯᕗᓪᓕᐅᔾᔨᓂᖅ ᐊᖑᑎᓂᒃ ᓄᑲᑉᐱᐊᓂᓪᓗ ᐱᓕᕆᐊᖅ  
ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᓂᕐᒧᑦ ᑐᑭᒧᐊᒃᑎᑦᑎᓕᒑᕗᑦ ᑲᑎᒪᓂᕆᔭᐅᓛᕐᑐᒥᒃ ᐃᖃᓗᖕᓂ ᐅᑐᐱᕆ 2016-ᒥ 
ᐱᖃᑕᐅᓪᓗᐊᑕᕐᓯᒪᔪᑦ ᑐᓐᓂᖅᑯᑎᖃᕐᓯᒪᔪᑦ ᐃᑲᔪᓂᕐᒧᑦ ᐱᓕᕆᐊᓂᓪᓗ ᐊᖑᑎᓄᑦ ᓄᑲᑉᐱᐊᓄᓪᓗ. ᑲᑎᒪᓂᐅᔪᒥ 
ᐱᑕᖃᕐᑎᑦᑎᓕᒑᕗᖅ ᐱᓕᕆᕕᒻᒥᒃ ᑐᑭᓯᐅᒪᓂᕐᓴᐅᓕᖁᓪᓗᒋᑦ ᐱᒻᒪᕆᐅᔪᑦ ᐱᔾᔪᑎᒃᓴᓂᒃ ᐱᒡᒐᓇᕈᑎᐅᕙᒃᑐᓂᓪᓗ 
ᐊᖑᑎᓂᑦ ᓄᑲᑉᐱᐊᓂᓪᓗ ᐊᑐᖅᑕᐅᓯᒪᔪᑦ, ᐊᒻᒪᓗ ᓇᓗᓇᐃᔭᐃᓂᖅ ᐱᐅᓂᖅᐹᑎᒍᑦ ᐱᓕᒻᒪᒃᓴᕐᓂᐅᔪᓂᒃ 
ᐱᕙᓪᓕᐊᑎᑦᑎᓂᕐᒧᑦ ᓯᕗᓂᒃᓴᒥ ᐱᓕᕆᐊᒃᓴᓄᑦ. ᐱᓕᕆᕕᒃ ᕿᓂᕐᐳᖅ ᑐᑭᒧᐊᒃᑎᑦᑎᓂᕐᒧᑦ ᑲᑎᒪᔾᔪᑕᐅᒃᑲᓐᓂᕋᔭᕐᑐᓂᒃ 
ᑭᕙᓪᓕᕐᒥᐅᓄᑦ ᕿᑎᕐᒥᐅᓄᓪᓗ. ᑲᑎᒪᔾᔪᑕᐅᔪᓂ ᑐᓴᖅᑎᑦᑎᓕᒑᕗᖅ ᐱᓕᕆᕕᒻᒥᒃ ᖃᓄᖅ ᐱᐅᓂᖅᐹᑎᒍᑦ 
ᐃᑲᔪᖅᓱᐃᔪᓐᓇᕐᒪᖔᑦ ᐱᔭᐅᒋᐊᓕᖕᓄᑦ ᓄᓇᓕᖕᓃᑦᑐᑦ ᐱᒡᒍᔾᔨᔨᐅᔪᓂᒃ ᐱᑕᖃᕐᑎᑦᑎᔪᑦ ᐱᓕᕆᐊᓂᒃ ᐊᖑᑎᓄᑦ 
ᓄᑲᑉᐱᐊᓄᓪᓗ, ᐊᒻᒪᓗ ᐃᑲᔪᖅᓱᐃᓪᓗᓂ ᐱᓕᕆᕕᒻᒧᑦ ᓇᓗᓇᐃᖅᓯᓂᕐᒥᒃ ᑮᓇᐅᔭᖃᕐᑎᑕᐅᑎᓪᓗᒍ ᐊᖑᑎᓄᑦ 
ᓄᑲᑉᐱᐊᓄᓪᓗ ᐱᒋᐊᕐᑎᑦᑎᓂᕐᒧᑦ ᑐᓐᓂᖅᑯᑎᑦ ᓴᓂᕐᕙᒃᑕᒋᐊᖃᕐᒪᖔᑕ.  

ᐃᑲᔪᖅᓱᐃᓂᖅ ᓄᓇᕗᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᒥᒃ  
ᓴᐱᓕᕈᓐᓇᖏᓐᓂᕗᑦ ᒪᑭᒍᓐᓇᕈᑎᒋᕙᕗᑦ ᐃᓗᐊᓂ, ᓄᓇᕗᑦ ᐊᑕᐅᓯᖅ ᐊᕐᕌᒍᒧᑦ ᖃᓄᐃᓕᐅᕈᑎᖃᓂᕐᒥᒃ 
ᐸᕐᓇᐅᑎᖓ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᓄᓇᕗᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2016/17-ᒥ, ᐱᓕᕆᕕᒃ ᐃᓚᒌᓄᑦ 
ᐱᔨᑦᑎᕋᕈᑎᓂᒃ ᓱᓕᓂᐊᕐᓂᕋᕈᑎᖃᕐᓯᒪᕗᖅ ᐱᕙᓪᓕᐊᑎᑦᑎᓂᕐᒥᒃ ᓇᓗᓇᐃᔭᐅᑎᒃᑯᑦ ᑐᓴᐅᒪᑎᑕᐅᓂᕐᒧᑦ 
ᐱᒋᐊᖅᑎᔾᔪᑕᐅᓯᒪᔪᑦ ᐱᑦᑕᐃᓕᑎᑦᑎᓂᕐᒧᑦ, ᐊᑐᐃᓐᓇᖃᕈᓐᓇᓂᕐᒧᑦ, ᐊᒻᒪᓗ ᑭᐅᔾᔪᑎᖃᕐᓂᖅ ᓱᕈᓯᖅ ᓄᓕᐊᕐᓂᒃᑯᑦ 
ᐱᓂᕐᓗᖕᓂᐅᖃᑦᑕᕐᑐᒧᑦ. ᐃᓱᐊᓄᑦ, ᐱᓕᕆᕕᒃ ᐃᖅᑲᓇᐃᔭᖅᑎᑖᕐᓯᒪᕗᖅ ᐃᖅᑲᓇᐃᔭᖅᑎᒥᒃ ᐃᓕᓴᖅᓯᖁᓪᓗᒍ 
ᓂᕆᐅᓇᕐᑐᒃᑯᑦ ᐱᓕᒻᒪᒃᓴᕐᓂᐅᔪᓂᒃ ᐃᓱᒪᒋᓪᓗᒍ ᓱᕈᓯᖅ ᓄᓕᐊᕐᓂᒃᑯᑦ ᐱᓂᕐᓗᖕᓂᐅᕙᒃᑐᓄᑦ ᐱᒋᐊᖅᑎᔾᔪᑕᐅᓯᒪᔪᑦ, 
ᐊᒻᒪᓗ ᐱᓕᕆᓂᕐᒧᑦ ᐸᕐᓇᐅᑎᒥᒃ ᐆᒃᑐᕋᐅᑎᓕᐅᕐᓂᖅ ᑎᑭᓕᒑᔪᖅ ᑐᑭᒧᐊᒃᑎᑦᑎᔨᒥᒃ, ᐋᓐᓂᕐᓯᑎᑦᑎᑕᐃᓕᒪᓂᖅ 
ᓱᕈᓯᓂᒃ ᒪᒃᑯᒃᑐᓂᓪᓗ, ᑲᒪᒋᔭᒃᓴᖃᓂᐊᕐᓗᓂ ᑐᑭᒧᐊᒃᑎᑦᑎᓂᕐᒧᑦ ᐱᓕᕆᕕᐅᑉ ᐱᒋᐊᕐᑎᑕᖏᓐᓂᒃ ᐱᓕᕆᐊᖑᖁᓪᓗᒍ 
ᓱᕈᓯᖅ ᓄᓕᐊᕐᓂᒃᑯᑦ ᐱᓂᕐᓗᖕᓂᐅᕙᒃᑐᖅ ᓄᓇᕗᒥ. ᓄᑖᖅ ᑐᑭᒧᐊᒃᑎᑦᑎᔨ ᑐᓐᖓᓂᖃᓂᐊᕐᐳᖅ ᓱᕈᓯᓄᑦ ᐃᓚᒌᓄᓪᓗ 
ᐱᔨᑦᑎᕋᕈᑎᓄᑦ ᐱᓕᕆᕕᐊᓂ ᐊᒻᒪᓗ ᐃᑲᔪᖅᓱᐃᓗᓂ ᐱᓕᕆᕕᒻᒥᒃ ᐊᑐᓕᕐᑎᑕᐅᖁᓪᓗᒋᑦ 
ᐊᑐᓕᖁᔨᔾᔪᑎᒃᓴᓕᐊᖑᓯᒪᔪᑦ ᓇᓗᓇᐃᔭᖅᑕᐅᓯᒪᔪᑦ ᖃᓄᐃᓕᐅᓂᕐᒧᑦ ᐸᕐᓇᐅᑎᒥ.  

ᖁᕝᕙᕆᐊᖅᑎᑦᑎᓂᖅ ᓄᓇᓕᖕᓂ ᐃᓚᓕᐅᑎᑦᑎᓂᕐᒧᑦ  
ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᓂᕐᒧᑦ ᐊᖏᕈᑎᓕᐊᒃᑯᑦ ᐱᓕᕆᑎᑦᑎᕗᖅ ᖃᐅᔨᒋᐊᕐᑏᑦ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᓴᕐᕕᒻᒥᒃ (QHRC) ᑐᓂᓯᖁᓪᓗᒋᑦ 4 ᐱᓕᒻᒪᒃᓴᐃᓂᕐᒧᑦ ᑲᑎᒪᓂᐅᔪᓂᒃ ᐃᓄᓐᖑᐃᓂᖅ ᐱᕈᖅᓴᐃᓂᕐᒧᑦ 
ᐱᓕᕆᐊᒧᑦ ᐱᓕᕆᑎᑦᑎᒐᔭᕐᑐᖅ ᐱᓕᒻᒪᒃᓴᐃᓂᕐᒧᑦ. ᐱᓕᒻᒪᒃᓴᐃᓂᕐᒧᑦ ᑲᑎᒪᓂᐅᔪᑦ ᑐᓂᔭᐅᓂᐊᕐᓗᑎᒃ 
ᑲᑎᓐᖓᑎᑕᐅᓂᖏᑦᑎᒍᑦ ᐃᓄᓕᕆᔩᑦ ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᖑᔪᑦ ᐱᓕᕆᐊᒃᓴᖃᕐᑐᑦ ᐱᕈᖅᓴᐃᓂᕐᒧᑦ 
ᐱᓕᕆᐊᒥᒃ. ᐱᕈᖅᓴᐃᓂᕐᒧᑦ ᐱᓕᕆᐊᖅ, ᑐᓐᖓᓂᖃᕐᑐᖅ ᐱᔭᐅᒋᐊᓕᖕᓄᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥᐅᓂᑦ, 
ᐃᓚᓕᐅᔾᔨᕗᖅ ᐃᓄᐃᑦ ᐃᓱᒪᒋᓯᒪᔭᖏᑦ ᕿᑐᕐᖏᐅᓂᕐᒧᑦ, ᐱᐅᔪᑎᒍᑦ ᐋᖅᑭᒃᓱᐃᓂᕐᒧᑦ ᐱᔾᔪᓯᓂᒃ, 
ᖃᓄᐃᖏᑦᑎᐊᖁᓪᓗᒋᑦ ᐃᑲᔪᕐᓂᖅ ᐊᒻᒪᓗ ᒪᒥᓴᕐᓂᖅ ᖁᐊᖅᓵᖅᓯᒪᓂᕐᒥᑦ. ᐃᓚᓕᐅᑎᓪᓗᒍ, ᐱᓕᕆᐊᖅ 
ᓇᓕᒧᓐᓂᖃᕐᐳᖅ ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᕐᔪᐊᑉ ᐊᑐᓕᖁᔨᔾᔪᑎᒃᓴᓕᐊᕆᓯᒪᔭᖏᓐᓂᒃ 2014 
ᖃᓄᐃᓕᖓᓕᕐᒪᖔᑦ ᖃᐅᔨᓴᖅᐸᓪᓕᐊᓂᕐᒧᑦ ᐅᓂᒃᑳᓕᐊᖓᓂ ᐱᓕᕆᑎᑦᑎᑎᓪᓗᒍ ᐊᖓᔪᖅᑳᕆᔭᐅᔪᓂᒃ ᓱᕈᓯᖁᑎᑎᒃ 
ᐊᑦᑕᕐᓇᖅᑐᒦᖁᓇᒋᑦ ᐊᒻᒪᓗ ᐊᖏᓪᓕᒋᐊᖅᑕᐅᓗᓂ ᓄᓇᓕᖕᓂ ᐃᓚᒋᓕᐅᑎᑦᑎᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ 
ᐃᓚᓕᐅᔾᔨᓂᒃᑯᑦ ᐃᓄᑐᖃᓂᒃ ᐱᓕᕆᐊᖅ ᑐᓂᔭᐅᑎᓪᓗᒍ. ᑐᒃᓯᕋᐅᑕᐅᓯᒪᔪᑦ ᐅᓪᓗᖏᑦ ᐱᓕᒻᒪᒃᓴᐃᓂᕐᒧᑦ 
ᑲᑎᒪᓂᐅᔪᑦ ᑕᑭᓂᖃᕐᐳᑦ ᓄᕕᐱᕆ 2016 - ᕕᕗᐊᕆ 2017.   

ᐱᓕᕆᕕᒃ ᐱᔪᓐᓇᑦᑎᐊᕐᓯᒪᒋᕗᖅ ᑮᓇᐅᔭᖃᕐᑎᑕᐅᒐᔭᕐᓂᖓ ᓄᑖᒥᒃ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᒃᓴᒥᒃ 
ᐃᓄᓕᕆᔨᖏᓐᓄᑦ ᐃᒃᐱᒋᔭᖃᓪᓗᐊᑕᕐᐸᒃᑐᑦ ᐊᖓᔪᖅᑳᕆᔭᐅᔪᖅ-ᓄᓇᓕᒃ ᐃᓚᒋᓕᐅᑎᑎᓪᓗᒋᑦ. ᐱᓕᒻᒪᒃᓴᐃᓂᖅ 
ᐃᒃᐱᒋᔭᖃᓪᓗᐊᑕᓂᐊᕐᐳᖅ ᐱᐅᓯᕚᓪᓕᕐᑎᑦᑎᓂᕐᒧᑦ ᐃᓄᓕᕆᔨᒃᑯᑦ ᑐᑭᓯᐅᒪᓂᖓᑦ ᓄᓇᓕᐅᔪᒥᒃ 
ᐃᓚᒋᓕᐅᑎᑦᑎᓂᕐᒧᑦ ᐊᒻᒪᓗ ᐅᖃᐅᔾᔪᐃᖃᑎᒌᖕᓂᕐᒥᒃ, ᐊᒻᒪᓗ ᐱᓕᕆᐊᑦᑎᐊᓂᕐᒧᑦ ᑐᓴᐅᒪᖃᑦᑕᐅᑎᑦᑎᓂᕐᒥᓪᓗ. 
ᐱᓕᒻᒪᒃᓴᐃᓂᖅ ᐱᒻᒪᕆᐅᓪᓗᓂ ᐱᓕᕆᐊᖑᕗᖅ ᑐᕌᒐᖃᕐᑐᖅ ᓄᓇᓕᐅᔪᒥᒃ ᐃᓚᓕᒋᓕᐅᑎᑦᑎᓂᕐᒧᑦ ᐊᒻᒪᓗ 
ᓴᓐᖏᓂᖃᓕᕐᑎᑦᑎᓂᖅ ᓄᓇᓕᐅᔪᓂᒃ ᐱᑕᖃᕐᑎᑦᑎᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ ᓱᕈᓯᓂᒃ.  
 
ᐃᓚᓕᐅᑎᓗᒍ, ᐱᓕᕆᕕᒃ ᐱᓕᕆᐊᖃᐃᓐᓇᓕᒑᕗᖅ ᐃᖅᑲᓇᐃᔭᖅᑎᑖᓂᕐᒥᒃ 7 ᐃᓚᒌᓄᑦ ᐱᔾᔪᑎᒃᓴᓄᑦ ᐱᓕᕆᔨᓂᒃ. 
ᑖᒃᑯᐊ ᐃᖅᑲᓇᐃᔭᖅᑏᑦ ᐱᑕᖃᕐᑎᑦᑎᓕᒑᕗᑦ ᐊᑑᑎᖃᕐᑐᑦ ᐱᔨᑦᑎᕋᕈᑎᓂᒃ ᓄᓇᕗᒻᒥᐅᓄᑦ, ᐃᓚᒋᔭᐅᓪᓗᓂ ᐃᓚᒌᓂ 
ᐋᓐᓂᕐᓯᕆᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᖅ, ᐃᑲᔪᕐᓂᖅ ᑎᒍᐊᓐᖑᐊᖃᕐᐸᒃᑐᑦ ᐃᓚᒌᓂᒃ, ᐃᑲᔪᖅᑕᐅᓗᑎᒃ 
ᐃᓄᓕᕆᔨᒃᑯᑦ, ᐊᒻᒪᓗ ᓄᓇᓕᐅᔪᒥᒃ ᐃᓚᒋᓕᐅᑎᑦᑎᓂᕐᒧᑦ. ᑕᐃᒪᐃᒃᑲᓗᐊᕐᑎᓪᓗᒍ ᐱᓕᕆᕕᒃ 
ᖃᐅᔨᔾᔪᑎᖃᖃᑦᑕᕐᓯᒪᓪᓗᓂ ᑭᖑᕙᕆᐊᕐᓂᐅᔪᓂᒃ ᐊᒻᒪᓗ ᐱᒡᒐᓇᕈᑎᐅᕙᒃᑐᓂᒃ ᐃᖅᑲᓇᐃᔭᖅᑎᑖᕋᓱᐊᓂᕐᒧᑦ, 
ᐱᓕᕆᕕᒃ ᐱᓕᕆᐊᖃᒻᒪᕆᒃᐳᖅ ᐱᔾᔪᑎᒃᓴᒧᑦ ᐱᓕᕆᕕᒃ ᐃᑲᔪᖅᓱᐃᔪᓐᓇᕐᓯᖁᓪᓗᒍ ᐃᓚᒌᓂᒃ ᓄᓇᓕᐅᔪᓂᓪᓗ 
ᐱᓕᕆᐊᑦᑎᕈᓐᓇᕐᓂᒃᑯᑦ.  

ᐃᓱᓕᔾᔪᑎᖓ 
2015/16 ᐊᕐᕌᒍᑕᒫᒧᑦ ᐅᓂᒃᑳᓕᐊᖅ ᐱᔨᑦᑎᕋᕐᐳᖅ ᐆᒃᑐᕋᕐᓂᒃᑯᑦ ᖃᓄᖅ ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᕈᑎᑦ 
ᐃᑲᔪᖅᓱᐃᕙᒻᒪᖔᑦ ᐱᓕᕆᖃᑎᒌᒐᓱᐊᕐᓂᒃᑯᑦ ᓴᐳᒻᒥᔭᐅᖁᓪᓗᒋᑦ ᐱᓂᕐᓗᒃᑕᐅᑐᐃᓐᓇᕆᐊᓖᑦ ᐊᒻᒪᓗ 
ᐊᑦᑕᕐᓇᖅᑐᒦᑦᑐᑦ ᓱᕈᓰᑦ ᒪᒃᑯᒃᑐᓪᓗ. ᑭᖑᓪᓕᕐᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐱᕕᒃᓴᐅᔪᓐᓇᕐᑎᑦᑎᓂᐊᕐᐳᖅ 
ᐱᓕᕆᕕᒻᒧᑦ ᓴᓐᖏᓂᖃᓕᕐᑎᑦᑎᒃᑲᓐᓂᕐᓂᕐᒧᑦ ᑖᒃᑯᓂᖓ ᐱᓕᕆᖃᑎᒌᒍᑕᐅᓇᓱᐊᕐᑐᑦ ᓱᕈᓯᒥᒃ ᓴᐳᒻᒥᑦᑎᓂᕐᒧᑦ, 
ᖁᕝᕙᕆᐊᖅᑎᑕᐅᓂᖓᒍᑦ ᐊᖏᓪᓕᒋᐊᖅᑕᐅᓗᓂᓗ ᐊᖓᔪᖅᑳᓄᑦ ᓄᓇᓕᐅᔪᒧᓪᓗ ᐃᓚᒋᓕᐅᑎᑦᑎᓂᖓᑦ. 
ᐊᖓᔪᖅᑳᕆᔭᐅᔪᑦ ᓄᓇᓕᐅᔪᓪᓗ ᐊᑕᖏᕐᑐᑎᒍᑦ ᑲᒪᒋᔭᒃᓴᖃᕐᐳᑦ ᓴᐳᒻᒥᑦᑎᓂᕐᒧᑦ ᖃᓄᐃᖏᑦᑎᐊᖁᓪᓗᒋᓪᓗ ᑕᒪᕐᒥᒃ 
ᐱᓂᕐᓗᒃᑕᐅᑐᐃᓐᓇᕆᐊᓖᑦ ᓄᓇᕗᒻᒥᐅᑦ, ᑕᐃᒪᐃᓐᓂᖓᓄᑦ, ᐱᓕᕆᕕᒃ ᖃᐅᔨᓴᕋᓱᐊᖏᓐᓇᓂᐊᕐᐳᖅ 
ᐱᓕᕆᖃᑎᖃᑦᑎᐊᓂᕐᒥᒃ ᐊᖓᔪᖅᑳᕆᔭᐅᔪᓂᒃ ᐃᓚᒌᓂᓪᓗ ᐊᒻᒪᓗ ᐱᕈᖅᑎᑦᑎᓂᕐᒧᑦ ᑲᑐᔾᔨᖃᑎᖃᓂᕐᒥᒃ 
ᓄᓇᓕᐅᔪᓂ.  

ᖃᐅᔨᒃᑲᐃᔾᔪᑦ ᓇᓗᓇᐃᔭᐅᑎᓄᑦ ᓄᐊᑦᑎᓂᕐᒧᑦ 
ᑖᓐᓇ ᓇᓗᓇᐃᔭᐅᑎ ᑕᕝᕙᓂ ᐅᓂᒃᑳᓕᐊᒥ ᓴᖅᑭᓯᒪᕗᖅ ᑕᖅᑭᑕᒫᑎᒍᑦ ᓇᓗᓇᐃᔭᕐᓯᒪᔪᓂ ᐱᑕᖃᕐᑎᑕᐅᓪᓗᓂ 
ᐃᖅᑲᓇᐃᔭᖅᑎᓪᓚᕆᖕᓂᑦ. ᐱᓕᕆᐊᖑᓇᓱᐊᑦᑎᐊᕐᓯᒪᕗᑦ ᐱᑕᖃᕐᑎᑦᑎᓗᑎᒃ ᑕᒻᒪᖅᑕᐃᓕᔪᒥᒃ ᑐᑭᓯᒋᐊᕈᑎᒃᓴᓂᒃ 
ᐱᑕᖃᕐᑎᑕᐅᓇᓂ ᐊᑕᐅᓯᐅᓕᕐᑎᓯᒪᔪᑎᒍᑦ ᐱᔾᔪᑎᒧᑦ ᐊᐅᓚᑦᑎᓂᕐᒧᑦ ᖃᕋᓴᐅᔭᒃᑰᕐᑎᑕᐅᓯᒪᔪᑦ. ᖁᓕᖓᓂᑦ 
ᐅᖃᐅᓯᐅᓯᒪᑎᓪᓗᒍ, ᐱᓕᕆᕕᒃ ᐃᓚᒌᓂ ᐱᔨᑦᑎᕋᕈᑎᓄᑦ ᐱᓕᕆᐊᖃᖅᐸᓪᓕᐊᕗᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐱᔾᔪᑎᒧᑦ ᐊᐅᓚᑦᑎᓂᕐᒧᑦ ᖃᕋᓴᐅᔭᑎᒍᑦ ᑕᒻᒪᖅᑕᐃᓕᒪᔪᑎᒍᑦ ᓇᓗᓇᐃᔭᐅᑎᓂᒃ ᓄᐊᑦᑎᒐᔭᕐᑐᖅ.  

